
ABSTRAK

Golongan wanita di Malaysia memainkan peranan penting dalam menyumbang
kepada pembangunan ekonomi negara dari segi menceburi bidang perniagaan.
Golongan wanita dilihat bukan sahaja membantu pada pertumbuhan ekonomi negara,
malah ianya dapat menjamin masa depan mereka yang lebih cerah dengan sokongan
dan peluang-peluang perniagaan daripada pihak-pihak tertentu. Oleh itu, tujuan
kajian ini dibuat adalah untuk mengenal pasti hubungan di antara faktor modal sosial,
simpanan, dan latihan dengan prestasi perniagaan usahawan wanita mikro di daerah
Seberang Perai Selatan, Pulau Pinang. Kajian ini merupakan kajian kuantitatif yang
dilakukan dengan menggunakan instrument soalselidik. Jumlah item yang digunakan
dalam soalselidik ini adalah sebanyak 46 item. Data dikutip melalui pentadbiran
sendiri dan diedarkan kepada usahawan wanita mikro. Data yang diperolehi daripada
borang soalselidik dianalisa dengan menggunakan perisian Statistical Package for
Social Science (SPSS) versi 22.0. Korelasi Spearman digunakan dalam kajian ini
bagi menjawab objektif kajian. Hasil kajian korelasi Spearman menunjukkan bahawa
ketiga-tiga pembolehubah tidak bersandar, modal sosial, simpanan dan latihan
mempunyai hubungan yang positif yang signifikan dengan pembolehubah bersandar
iaitu prestasi perniagaan usahawan wanita mikro.

Kata kunci: Usahawan wanita mikro, prestasi perniagaan, modal sosial, simpanan,

latihan

fii



ABSTRACT

Women in Malaysia play an important role in contributing to the country’s economic
development in business. Women are seen not only helping the country’s economic
growth, but also guarantees their brighter future with the support and business
opportunities of certain parties. Therefore, the purpose of this study is to identify the
relationship between social capital, savings and training factors with the business
performance of micro women entrepreneurs in the district of Seberang Perai Selatan,
Penang. This study is quantitative that conducted using questionnaire. The number of
items used in this questionnaire was 46 items. The data was collected through the
self-administered and distributed to micro women entrepreneurs. The data obtained
from the questionnaire were analysed using the Statiscal package for Social Science
(SPSS) version 22.0. The data were analysed using Spearman Correlation. The study
shows that the three independent variables which is social capital, savings and
training have significant positive relationships with the dependent variable which is
business performance of micro women entrepreneurs.

Keywords: Women micro entrepreneurs, business performance, social capital,

saving, training

BAB SATU

PENGENALAN

1.1 Pengenalan

Bab ini membentangkan pengenalan umum mengenai subjek kajian. Oleh itu, bab ini
akan membincangkan tentang latar belakang kajian, penyataan masalah, persoalan
kajian, dan objektif kajian. Sementara itu, antara subtopik penting yang lain ialah
kepentingan kajian, skop kajian dan definisi terminologi yang akan diterangkan

secara menyeluruh dalam bab ini.

1.2 Latarbelakang Kajian

Peranan wanita tidak hanya tertumpu pada pembangunan rumahtangga, bahkan
wanita juga memainkan peranan yang besar dalam memartabatkan bangsa dan
negara. Wanita boleh dianggarkan hampir menjadi sebahagian besar daripada
populasi masyarakat Malaysia. Mengikut sumber daripada Jabatan Perangkaan
Malaysia (DOSM), pada tahun 2018 jumlah penduduk Malaysia hampir mencecah
324 juta orang dengan kadar pertumbuhan penduduk tahunan sebanyak 1.1 %.
Sehubungan dengan itu, 48 % (15.66 juta penduduk) daripada keseluruhan jumlah
penduduk di Malaysia adalah golongan wanita. Sumbangan besar kaum wanita
terhadap pembangunan negara sudah lama diikhtiraf. Wanita berperanan sebagai ibu,
kakak, anak dan isteri telah menjadi tunggak utama dalam membentuk generasi
Malaysia yang penyayang dan progresif di masa hadapan (Thuaibah, Azlah, Rozeyta,

Hishamuddin & Syaharizatul 2007).

Peranan wanita dalam menyumbang dan membangunkan masyarakat dan negara
tidak dapat dinafikan baik dari segi pendidikan, ekonomi, politik dan juga sosial.

1



Melalui inisiatif national daripada Kementerian Wanita, Keluarga dan Masyarakat

telah melaksanakan Tahun

Memperkasakan Wanita 2018 (TMW18) untuk memperkasa dan mendorong wanita
ke arah Revolusi Perindustrian ke-4 dengan penyediaan fokus dalam lima kelompok
strategi termasuk kesihatan, keselamatan, ekonomi, budaya dan pendidikan.
Berdasarkan Tahun Memperkasa Wanita 2018, dari segi strategi ekonomi, Revolusi
Perindustrian ke-4 mempunyai kesan yang mendalam terhadap wanita dalam
pemiagaan dan tenaga kerja (TMW18). Hal ini menunjukkan, wanita sebagai

penyumbang ekonomi negara.

Selain itu, pada masa kini penglibatan wanita dalam bidang perniagaan semakin
meluas dan banyak perniagaan sudah mula dikuasai oleh golongan wanita. Oleh itu,
sejak tahun kebelakangan ini usahawan wanita di Malaysia menjadi lebih
berpengaruh. Hal ini kerana mereka diakui sebagai penyumbang utama kepada
pertumbuhan ekonomi negara (Thuaibah et al., 2007). Kenyataan ini juga
dipersetujui oleh Centre for Entrepreneur Development and Research (CEDAR,
2018) yang menyatakan wanita di Malaysia memainkan peranan penting dalam
pertumbuhan ekonomi Malaysia. Oleh itu, bidang keusahawanan bukan lagi menjadi
bidang yang asing bagi kaum wanita. Usahawan wanita yang boleh dicontohi adalah
Saidatina Khadijah iaitu usahawan wanita pertama dunia. Beliau terlibat dengan
perniagaan hingga ke peringkat antarabangsa. Dengan sikap komitmen, dan
keinginan yang ditunjukkan di kalangan usahawan wanita pada masa kini adalah
tidak mustahil jika suatu hari nanti bidang keusahawanan didominasi dan diambil

alih oleh kaum wanita (Thuaibah et al., 2007).



Walau bagaimanapun, wanita mempunyai cabaran yang tersendiri iaitu termasuklah
kemiskinan dan pengangguran (Maduagwu, 2000; Mohd & Hassan, 2008). Menurut
May (2007) menyatakan bahawa wanita lebih terkesan kepada pengangguran dan
kemiskinan. Oleh itu, kewangan mikro sebagai alat untuk membantu diri sendiri dan
mengurangkan kemiskinan dalam kalangan wanita (Maduagwu, 2000). Sementara
itu, usahawan wanita menjadi penyumbang utama pekerjaan dan pembangunan
ekonomi yang mampan kerana ia mempunyai kesan yang ketara dalam
mengurangkan kemiskinan dan ketidaksamaan serta meningkatkan kesejahteraan
keseluruhan hidup (OECD,2013). Menurut Al-Mamun dan Ekpe (2016) penyertaan
wanita Malaysia dalam aktiviti menjana pendapatan sendiri semakin meningkat dan
mereka aktif terlibat dalam aktiviti keusahawanan. Ini menunjukkan penyertaan aktif
wanita dalam bidang keusahawanan dan melibatkan Sembilan Puluh Sembilan
peratus (99%) adalah dalam pemiagaan kecil dan sederhana (PKS) dan menyumbang
sebanyak 31% dalam KDNK negara (SMEcorp, 2013). Ia turut dipersetujui oleh
Kalimah (2011) menyatakan bahawa Perusahaan Kecil atau Mikro telah
menyumbang dengan ketara dalam ekonomi Malaysia dan perusahaan mikro ini
semakin berkembang dari segi bilangan dan jenis perniagaan semenjak beberapa

dekad yang lalu.

Selain itu, perusahaan mikro ini merupakan perusahaan yang dilihat sebagai cara
yang terbaik untuk menjana pendapatan kerana mudah untuk memulakan dan
menjalankan perniagaan tanpa mengira tahap pendidikan usahawan serta
menawarkan masa yang anjal serta tempat yang pelbagai (Janda, Rausser, &
Strielkowski, 2013; Mazidah, Rashidah, Nor Hafizah & Salmi, 2016). Manakala,

aliran global menunjukkan peningkatan kaum wanita yang terlibat dalam perusahaan



mikro dan mempunyai pelbagai sebab untuk mereka menyertai perusahaan mikro
tersebut. Antara sebabnya ialah disebabkan keluarga, menambah pendapatan
tambahan untuk menyokong keluarga serta masa kerja yang fleksibel juga
merupakan faktor yang membentuk keputusan mereka menyertai perniagaan dan

mencari keseimbangan antara kerja dan keluarga (Mazidah et al., 2016).

Pengertian Perindustrian Kecil dan Sederhana (PKS) berbeza mengikut negara.
Definisi PKS di Malaysia telah dirakamkan pada Julai 2013, melalui mesyuarat
MPPK ahli lembaga bersepakat telah meluluskan definisi baharu PKS yang
merangkumi semua sektor iaitu perkhidmatan, pembuatan, pertanian, pembinaan dan
perlombongan dan pengkuarian. Manakala, PKS terdiri daripada saiz perusahaan
yang berbeza yang dinamakan mikro, kecil dan sederhana. Definisi PKS
menggunakan dua kriteria iaitu jumlah jualan tahunan dan bilangan pekerja sepenuh
masa. Oleh itu, terdapat definisi yang berbeza mengikut jenis perusahaan sama ada
mikro, kecil atau sederhana. Definisi bagi perusahaan mikro adalah jualan tahunan
tidak melebihi RM300,000 atau pekerja kurang dari 5 orang. Manakala definisi bagi
perusahaan kecil pula adalah jumlah jualan tahunan bermula dari RM300,000 dan
kurang daripada RM 3 juta atau pekerja sepenuh masa dari 5 orang dan kurang 30
orang. Seterusnya, perusahaan sederhana boleh ditakrifkan sebagai jualan tahunan
bermula dari RM 3 juta dan lebih atau kurang dari RM 20 juta atau pekerja sepenuh

masa dari 30 orang hingga lebih atau kurang 75 orang.

Peningkatan golongan wanita dalam keusahawanan merupakan peningkatan yang
positif. Wanita di Malaysia mempunyai komitmen untuk memanfaatkan peluang-

peluang dalam industri dan perdangan, hasil daripada proses pembangunan ekonomi



dan perindustrian (Thuaibah et al., 2007). Namun, Malaysia telah merangka
masyarakat daripada makan gaji kepada masyarakat yang bekerja sendiri dengan cara
tidak langsung menggalakkan mereka menjadi usahawan (Rahah, 2014). Sehubungan
dengan itu, kerajaan telah menjadikan bidang keusahawanan sebagai bidang yang
menjadi keutamaan pilihan kerjaya penduduk Malaysia. Oleh itu, banyak program
dan peluang-peluang perniagaan sama ada yang berbentuk pembiayaan ataupun
kursus yang ditawarkan oleh agensi-agensi kerajaan dan bukan kerajaan seperti
Tabung Ekonomi Kumpulan Usaha Niaga (TEKUN), Lembaga Pemasaran Pertanian
Persekutuan (FAMA), Majlis Amanah Rakyat (MARA), Perbadanan Usahawan
Nasional Berhad (PUNB), Perbadanan Perusahaan Kecil dan Sederhana Malaysia
(SMECorp). Amanah Ikhtiar Malaysia (AIM), Lembaga Kemajuan Wilayah Pulau

Pinang (PERDA) dan banyak lagi.

1.3 Pernyataan Masalah

Pada masa kini, golongan wanita di Malaysia memainkan peranan penting dalam
menyumbang kepada pembangunan ekonomi negara dari segi menceburi bidang
perniagaan. Golongan wanita ini dilihat bukan sahaja membantu pada pertumbuhan
ekonomi negara, malah ianya dapat menjamin masa depan mereka yang lebih cerah
dengan adanya peluang-peluang perniagaan dan juga sokongan dari pihak-pihak
tertentu (Nazira, 2012). AIM (2010) dalam Rahah (2014) menyatakan kerajaan
Malaysia juga telah menyediakan banyak program bantuan untuk membantu
golongan berpendapatan rendah untuk menjana pendapatan dengan memulakan
perniagaan mereka sendiri. Oleh itu, terdapat banyak program yang membantu

golongan wanita untuk menjana pendapatan atau meningkatkan ekonomi mereka.



Antara program yang dijalankan adalah seperti program Amanah Ikhtiar Malaysia,

TEKUN, PERDA, MARA, PDC, Skim Pinjaman Harapan (SPH) dan SME Corp.

Selain itu, Nazira (2012) telah menyatakan bahawa wanita yang terlibat dalam
bidang perniagaan banyak berlaku di negara-negara Asia Tenggara dan Afrika. Di
Asia Tenggara, perniagaan banyak dikuasai oleh wanita sehingga mewujudkan satu
pola perniagaan wanita. Sehubungan dengan itu, di negara membangun,
kebanyakkan wanita menjadikan aktiviti berniaga sebagai peluang untuk medapatkan
pendapatan tambahan. Bagi yang berminat dengan perniagaan, mereka sanggup
mengambil langkah untuk berhenti kerja dan memilih berniaga sebagai satu kerjaya
(Nazira, 2012). Walau bagaimanapun, sesetengah wanita menjadikan aktiviti

berniaga sebagai sumber pendapatan sampingan sahaja (Nazira, 2012).

Dari perspektif sejarah perniagaaan wanita di Malaysia telah lama wujud dan
diusahakan. Walaupun peratus mereka dalam sektor ini masih lagi kecil berbanding
lelaki, namun bidang perniagaan telah membuka satu peluang kepada wanita untuk
mencari sumber pendapatan di luar rumah (Nazira, 2012). Walau bagaimanapun,
penyertaan wanita dalam pekerjaan sendiri adalah pada kadar yang tinggi namun
sangat sedikit kajian yang memfokuskan golongan wanita dan hanya beberapa
cabaran yang dikenal pasti (Davidson & Burke, 2004; Nor Azira et al., 2016). Oleh
itu, penyelidikan tentang wanita tidak banyak dilakukan. Namun yang pasti jumlah

wanita yang terlibat dalam perniagaan semakin meningkat.

Menurut Nazira (2012), menjadi usahawan berjaya merupakan impian setiap

usahawan wanita. Namun begitu, setiap proses untuk berjaya akan mempunyai



halangan-halangan yang harus ditempuhi oleh setiap usahawan. Walaupun fakta
telah menunjukkan setiap hari bilangan usahawan semakin meningkat di Malaysia,
namun tidak kurang juga usahawan ini menghadapi kegagalan. Menurut pengerusi
Gagasan Badan Ekonomi Melayu (Gabem) iaitu Tan Sri Dr Abdul Rahim Tamby
Chik, telah menyatakan bahawa lapan belas daripada seratus usahawan yang berjaya
dan mampu bertahan dalam keusahawanan. Manakala, 82% usahawan yang masih
meneruskan usaha perniagaan serta ada yang terpaksa gulung tikar (Bernama, 2017).
Oleh itu, setiap individu usahawan wanita menghadapi ujian atau cabaran yang

berbeza-beza untuk meningkatkan prestasi perniagaan mereka.

Kekuatan dan kelemahan perniagaan berkait rapat dengan prestasi perniagaan kerana
ianya berkaitan dengan memenuhi atau mencapai kepada matlamat dan objektif
tertentu seperti yang ditentukan oleh rancangan perniagaan (Norshafizah, 2012).
Prestasi perniagaan boleh diuji berdasarkan kepada dua perkara iaitu pengukuran
kewangan dan pengukuran bukan kewangan. Prestasi perniagaan usahawan wanita
mikro telah diukur berdasarkan oleh ciri-ciri yang unik seperti saiz yang kecil, dan
cara menyimpan rekod transaksi perniagaan terutamanya di negara-negara
membangun (Ekpe, 2011). Menurut Kuzilwa (2005), prestasi perniagaan diukur
berdasarkan untung bersih, perubahan dalam pengeluaran, perubahan dalam
pelaburan dan perubahan dalam jumlah pekerja. Manakala, Ekpe (2011), menilai
prestasi perniagaan berdasarkan subjektif melalui penilaian kewangan dan bukan
kewangan, sebagai contoh pendapatan, jumlah jualan, jumlah pelanggan,

peningkatan jumlah pekerja.



Namun begitu, Hammawa (2018) juga menilai prestasi perniagaan berdasarkan
subjektif iaitu penilaian melalui kewangan dan bukan kewangan dengan »menilai
jumlah peningkatan pekerja, jumlah jualan bersih, jumlah produk yang telah dijual,
jumlah keluaran, jumlah cawangan baru dan lain-lain lagi. Dalam kajian ini, unsur
yang dinilai untuk prestasi perniagaan adalah berdasarkan subjektif iaitu pendapatan
jualan tahunan bertambah, jumlah akaun simpanan bertambah dan jumlah barang
yang dijual bertambah. Berdasarkan nilaian tersebut dapat disimpulkan bahawa
perusahaan usahawan wanita mikro hanya menggunakan kadar nilaian pertambahan

ciri-ciri penilaian subjektif tersebut bagi menilai prestasi perniagaan mereka.

Kelemahan modal sosial dalam kalangan usahawan wanita boleh menjadi kesan yang
serius terhadap prestasi perniagaan (Mkpado & Arene, 2007). Hal ini kerana, modal
sosial merupakan sesuatu perkhidmatan faktor kewangan mikro yang penting untuk
permulaan perniagaan serta untuk perniagaan yang baru berkembang (Shane, 2003;
Ekpe, 2011). Menurut Akanji (2006), usahawan wanita di negara-negara
membangun kekurangan untuk akses kredit, simpanan, latihan dan modal sosial
untuk mengeksploitasi peluang keusahawanan dan membuat keuntungan.

Seterusnya, cabaran-cabaran yang dihadapi oleh usahawan wanita adalah kekurangan
keupayaan untuk simpanan, terutamanya di negara-negara membangun menghalang
prestasi perniagaan usahawan wanita mikro (Hammawa, 2018; Ojo, 2009;
Versluyen, 1999). Sementara itu, simpanan diperlukan untuk melindungi pendapatan
dan bertindak sebagai jaminan untuk pinjaman serta ia boleh dilaburkan semula
dalam perniagaan (Akanji, 2006). Institusi Kewangan Mikro melaksanakan simpanan
secara sukarela terhadap usahawan wanita mikro adalah untuk membolehkan mereka

memupuk budaya simpanan dan membantu mereka membina sumber-sumber masa



depan yang akan dilaburkan semula dalam sektor perniagaan dan membolehkan

mercka menyelesaikan isu perniagaan dan kekeluargaan (Mkpado & Arene, 2007).

Menurut Akanji (2006) perniagaan kecil memerlukan corak simpanan yang
tersendiri. Tahap simpanan yang diperlukan pada usahawan wanita adalah simpanan
untuk diri sendiri, simpanan semasa kecemasan, simpanan untuk perniagaan. Kajian
penyelidikan yang lepas telah dijalankan ke atas usahawan wanita mendapati bahawa
ramai di antara usahawan wanita menggunakan simpanan peribadi untuk memulakan
perniagaan mereka (Lang & Sieh, 1991; Thuaibah et al., 2007). Seterusnya, Deakins,
Morrison, dan Galloway (2002) telah menyatakan bahawa kajian akademik
mengenai amalan simpanan adalah jarang ditemui terutamanya dalam konteks

perusahaan mikro.

Ekpe (2011) menyatakan hubungan antara latihan dan prestasi perniagaan usahawan
wanita di negara-negara membangun tidak dibincangkan dalam kajian literatur.
Sementara, Akanji (2006) menyatakan bahawa latihan diperlukan oleh usahawan
wanita untuk meningkatkan prestasi. Oleh itu, latihan diperlukan dalam pengurusan
perniagaan untuk usahawan wanita mikro mendapat kemahiran sekaligus

menjayakan perniagaan, pertumbuhan serta kelansungan hidup (Hammawa, 2018).

Kajian ini menjadi penting untuk mengenal pasti prestasi perniagaan iaitu modal
sosial, simpanan dan latihan dengan usahawan wanita mikro di daerah Seberang
Perai Selatan Pulau Pinang. Walau bagaimanapun, kajian berkaitan faktor modal
sosial, simpanan dan latihan serta prestasi perniagaan banyak berlaku di kawasan

kadar miskin yang tinggi. Kajian lepas yang dijalankan oleh Kalimah (2011)



menjalankan kajian di negeri Kedah dan Perlis mengenai motivasi, cabaran dan
faktor kejayaan usahawan mikro. Manakala, Al-Mamun, Sazali dan Malarvizhi
(2011) telah menjalankan kajian di negeri luar bandar yang tersenarai dalam bawah
enam negeri kadar miskin yang tinggi iaitu kajian dijalankan di Kedah, Kelantan, dan
Terengganu. Oleh kerana pengkaji lepas menjalankan kajian berkaitan faktor modal
sosial, simpanan dan latihan serta prestasi perniagaan di kawasan kadar miskin yang
tinggi, maka pengkaji ingin mengkaji kewangan mikro di kawasan kos sara hidup

yang sederhana.

1.4 Persoalan Kajian

Persoalan bagi kajian ini adalah untuk mengenal pasti:

1. Adakah terdapat hubungan antara faktor modal sosial dengan prestasi perniagaan

usahawan wanita mikro.

2. Adakah terdapat hubungan antara faktor simpanan dengan prestasi perniagaan

usahawan wanita mikro.

3. Adakah terdapat hubungan antara faktor latihan dengan prestasi perniagaan

usahawan wanita mikro.

1.5 Objektif Kajian

Objektif dibentuk berdasarkan persoalan kajian yang ingin diketahui oleh pengkaji.
Objektif kajian ini adalah seperti berikut:

1. Untuk mengenal pasti hubungan antara faktor modal sosial dengan prestasi

perniagaan usahawan wanita mikro.

2. Untuk mengenal pasti hubungan antara faktor simpanan dengan prestasi

perniagaan usahawan wanita mikro.

3. Untuk mengenal pasti hubungan antara faktor latihan dengan prestasi perniagaan

usahawan wanita mikro.

1.6 Kepentingan Kajian

Melalui kajian yang dijalankan ini, diharapkan ia dapat membantu dan memberi
sumbangan serta informasi kepada kedua-dua pihak iaitu ahli akademik dan
pengurusan untuk memahami faktor modal sosial, simpanan dan latihan terhadap
prestasi perniagaan usahawan wanita mikro. Selain itu pihak pengurusan
keusahawanan boleh merangka strategi yang lebih berkesan serta membuat
penambahbaikan faktor modal sosial, simpanan dan latihan di institusi-institusi
keusahawanan untuk meningkatkan prestasi perniagaan usahawan wanita mikro. Hal
ini kerana maklumat yang diperolehi daripada kajian ini datangnya daripada

usahawan wanita mikro itu sendiri.

Selain itu, kajian ini dijalankan adalah untuk memberi lebih manfaat kepada dasar
pentadbiran di Malaysia dalam merangka dasar perusahaan mikro, kecil dan
sederhana bagi menjadikan Malaysia negara keusahawanan dan boleh meningkatkan
ekonomi negara. Hal ini kerana usahawan merupakan nadi penggerak dan juga
pemangkin kepada perkembangan ekonomi sesebuah neagara. Peningkatan jumlah
usahawan yang berjaya di sesebuah negara mampu menukar status negara tersebut
daripada menjadi negara membangun kepada negara maju. Oleh itu, amat penting
untuk pentadbir negara mengetahui faktor-faktor yang membuatkan prestasi
perniagaan seseorang usahawan itu meningkat agar pentadbir boleh merangka lebih
banyak strategi untuk menjadikan negara Malaysia menjadi negara yang berkualiti

dan negara yang mempunyai ekonomi yang stabil.

1.7 Skop Kajian Dan Batasan Kajian

Kajian ini hanya terbatas kepada usahawan wanita mikro di daerah Seberang Perai
Selatan Pulau Pinang sahaja. Walau bagaimanapun, tidak semua negeri di Malaysia
menjadi sampel untuk kajian ini. Kajian ini memberi fokus kepada faktor modal
sosial, simpanan, dan latihan terhadap prestasi perniagaan usahawan wanita mikro.
Batasan kajian ini berkaitan dengan saiz responden. Disebabkan oleh faktor kos dan

kekangan masa, kajian ini hanya melibatkan usahawan wanita berskala mikro.

1.8 Definisi Terminologi
Bagi memudahkan pemahaman dalam melakukan kajian ini, pengkaji
mengemukakan beberapa maksud terminologi atau istilah yang digunakan dalam

kajian ini. Istilah-istilah yang dimaksudkan adalah seperti berikut:

Usahawan Wanita Mikro: Usahawan wanita membawa maksud wanita yang
menceburkan diri dalam kegiatan keusahawanan (Abd Aziz, 2000). Manakala
usahawan wanita terdiri daripada golongan wanita yang memiliki perniagaan yang
bersaiz mikro, kecil, sederhana dan besar. Perniagaan bersaiz mikro merujuk kepada
perniagaan yang menghasilkan kutipan jualan kurang daripada RM300,000 setahun
dan memiliki pekerja kurang daripada 5 orang. (SMEs, 2018). Dalam konteks kajian
ini, pengkaji mengkaji usahawan wanita yang bersaiz mikro iaitu usahawan wanita
yang memulakan, memiliki, mengelola, mengurus dan mengambil risiko dalam

keusahawanan mereka merupakan pengurus dalam keusahawanan itu sendiri.

Prestasi Perniagaan Usahawan wanita: Prestasi perniagaan usahawan wanita
boleh ditakrifkan sebagai hubungan mengenai pengeluaran usahawan serta ia
merujuk kepada tahap pencapaian usahawan dalam menjalankan perniagaan (Fatima
& Muneer, 2016). Prestasi perniagaan juga berkaitan dengan cara memenuhi dan
melangkaui matlamat dan tujuan khusus seperti yang ditakrifkan oleh rancangan

pemiagaan (Norshafizah, 2012).

Modal sosial : Modal sosial ditakrifkan sebagai rangkaian bersama yang berkongsi
norma, nilai, dan pengertian yang dapat memudahkan kerjasama di dalam atau di
kalangan kumpulan (Keeley, 2007). Rangkaian sosial bermaksud perhubungan
individu dengan indivi(iu yang lain dalam masyarakat (Dewan Bahasa & Pustaka,

2018).

Latihan: Latihan dalam konteks kajian ini boleh didefinisikan sebagai perkhidmatan
bukan kewangan yang disediakan oleh institusi keusahawanan kepada pelanggan
atau peserta. la adalah proses mengajar seseorang kemahiran tertentu yang

diperlukan untuk perniagaan (Ekpe, 2011).

Simpanan: Simpanan ditakrifkan sebagai bahagian pendapatan boleh guna yang

tidak dibelanjakan untuk penggunaan (Bime & Mbanasor, 2011)

1.9 Pengorganisasian Disertasi
Bab ini merupakan bab pertama daripada lima bab dalam kajian ini. Bab pertama ini
menerangkan tentang latar belakang kajian iaitu berkaitan prestasi usahawan wanita

mikro. Bab ini juga membincangkan semua bahagian pengenalan termasuk persoalan

kajian, objektif kajian, skop kajian, batasan kajian, penyataan masalah dan
kepentingan kajian, dan definisi terminologi. @ Bab dua dalam kajian ini,
membincangkan mengenai kajian literatur yang lepas mengenai pembolehubah tidak
bersandar iaitu modal sosial, simpanan, dan latihan yang mempunyai hubungan
dengan pembolehubah bersandar iaitu prestasi perniagaan usahawan wanita mikro.
Bab dua juga akan membincangkan tentang definisi bagi setiap pembolehubah kajian
bagi tujuan pemahaman kajian. Selain itu, bab dua akan membincangkan teori yang

digunakan dalam kajian ini dan membincangkan tentang kerangka teori kajian.

Seterusnya bab tiga dalam kajian ini membincagkan tentang metodologi kajian yang
digunakan dalam kajian ini bagi mendapatkan maklumat responden, membentuk reka
bentuk kajian, populasi dan persampelan kajian. Kemudian, bab tiga ini juga akan
membincangkan tentang jenis analisis yang akan digunakan untuk mendapatkan hasil
kajian. Selain itu, bab tiga ini juga membincagkan tentang instrument kajian dan

ujian kebolehpercayaan bagi kajian rintis.

Bab empat dalam kajian ini menerangkan tentang hasil ujian analisis yang diperolehi
daripada dapatan kajian. Bab empat ini akan melaporkan hasil ujian deskriptif, min,
sisihan piawai dan ujian korelasi. Setiap hasil analisis diringkaskan dalam bentuk
jadual untuk ditafsirkan. Seterusnya, bab lima dalam kajian ini akan
membincangkan tentang ringkasan kajian, implikasi kajian dan batasan kajian.
Sementara itu, antara sub topik lain adalah cadangan untuk pengkaji masa akan
datang untuk mengkaji kajian sebegini serta membincangkan kesimpulan bagi

keseluruhan kajian.

14



BAB DUA

KAJIAN LITERATUR

2.1 Pengenalan

Bab ini membentangkan garis panduan kajian literatur yang relevan dengan
kepentingan kajian yang bergantung kepada pembolehubah bersandar dan
pembolehubah tidak bersandar. Setiap pembolehubah disokong daripada pengkaji-
pengkaji lain berdasarkan kajian-kajian lepas. Bab ini memfokuskan kepada
penerangan definisi usahawan, keusahawanan, usahawan wanita, prestasi perniagaan
usahawan wanita mikro, faktor modal sosial, simpanan dan latihan. Bab ini juga
menekankan tentang kajian literatur mengenai hubungan di antara pembolehubah

bersandar dengan pembolehubah tidak bersandar.

2.2 Definisi Usahawan

Di Malaysia, pengertian usahawan sering dilihat daripada pelbagai dimensi.
Lazimnya usahawan disamakan dengan perniaga seperti peniaga runcit, penjaja,
peniaga pasar malam atau peniaga di pasar-pasar atau gerai (Ummi Munirah
Syuhada, Aidatul Najwa, Mohamed Rizki, Wan Suraya & Wan Shahzlinda, 2017).
Namun demikian sejarahnya, perkataan usahawan diambil daripada bahasa Perancis
iaitu dari perkataan ‘entreprendre’ yang membawa maksud ‘mengusahakan’.
Norshafizah (2012) menyatakan istilah usahawan telah ditafsirkan dengan tafsiran
yang berbeza oleh berlainan penafsir dan ianya belum mencapai persetujuan pada
satu definisi yang diterima secara universal. Kalimah (2011) telah menaksirkan
usahawan sebagai seseorang yang sanggup dan sangat suka untuk mencipta sesuatu

konsep yang baru untuk ditonjolkan kepada pasaran.

Selain itu, menurut Musalme (2011) usahawan didefinisikan sebagai individu yang
menubuhkan sesebuah organisasi atau firma perniagaan. Zaimah (2010) menyatakan
usahawan adalah seseorang yang merancang dan mencipta sesuatu yang lebih baik
(inovatif), mengatur serta mewujudkan pasaran dan sanggup menghadapi risiko serta
berusaha untuk membuat sesuatu yang baru (kreatif). Sementara itu May (2007)
‘mendefinisikan usahawan sebagai satu aktiviti yang unik yang dijalankan seseorang
individu untuk dijadikan sebagai kerjaya bagi mendapatkan keuntungan serta
memerlukan gabungan perkara-perkara asas seperti keperibadian, kelakuan,

pengalaman, pemikiran, keupayaan, pengetahuan, modal dan lain-lain lagi.’

Manakala menurut Bygrave (1997) dalam Hapzarizal (2012) menyatakan usahawan
bermaksud seseorang yang dapat melihat peluang yang ada dan mewujudkan sesuatu
organisasi untuk merebut peluang tersebut. Vinze (1987) dalam Shahtri (2014)
menyatakan usahawan mempunyai peranan penting dalam pembangunan ekonomi
mana-mana negara dan mereka merupakan ejen perubahan dalam masyarakat. Oleh
itu usahawan boleh mencipta visi untuk menjadikan bidang keusahawanan menjadi

bidang yang penting dalam masyarakat.

Selain itu, usahawan adalah orang atau ejen yang menggerakkan sumber ekonomi
dari menghasilkan produktiviti yang rendah ke arah produktiviti yang tinggi dan
mengubah jalan pasaran dan ekonomi (Ahmad, 2010; Chavez, 2016). Syuhada et al.,
(2017) juga menyatakan usahawan merupakan ejen perubahan dan mereka memiliki
keistimewaan yang tersendiri. Mereka ini dapat mengenal pasti peluang dan

menghubungkan peluang itu dengan pengguna seterusnya mewujudkan sebuah

perniagaan yang menghasilkan keuntungan yang lumayan. Oleh itu, usahawan

merupakan ejen yang mengusaha dan menggerak ke arah ekonomi yang lebih baik.

2.3 Definisi Keusahawanan

Menurut Abd Aziz (2000) dalam Nazira (2012) menyatakan keusahawanan
merupakan aktiviti yang unik yang dijalankan secara bersendirian atau berkumpulan
sebagai satu kerjaya atau mempunyai matlamat lain yang tersendiri. Keusahawanan
juga boleh dirujuk kepada sikap, nilai, pengetahuan dan kemahiran yang
membolehkan seseorang itu mampu dan cekap untuk mencari, mengenal, merebut
peluang dan menterjemahkan kepada strategi dan wusaha pemiagaan bagi

mendapatkan keuntungan (Barjoyai, 2000; Nazira, 2012).

Selain itu, keusahawanan juga boleh ditakrifkan sebagai proses bagaimana usaha itu
berlaku. Keusahawanan itu berasal dari perkataan usaha yang boleh ditakrifkan daya
upaya iaitu dari segi ikhtiar, kegiatan, perbuatan dan lain-lain untuk mencapai,
melaksanakan atau menyempumakan sesuatu (Kamus Dewan, 2005). Manakala
Hapzarizal (2012) menyatakan keusahawanan adalah proses mengenal pasti dan
mengeksploitasi sesuatu peluang supaya ia memberi nilai dalam usaha untuk
mendapatan keuntungan yang maksimum dengan mengendalikan segala risiko yang

dihadapi dapat diselesaikan dengan sebaik mungkin.

Sementara itu, keusahawanan boleh ditakrifkan sebagai suatu proses pembentukan
dengan mengandaikan bahawa terdapatnya ganjaran dan risiko (Hisrich & Peters,
2002). Manakala, Hapzarizal (2012), menyatakan keusahawanan adalah proses

dalam membentuk penambahan kekayaan yang mana ia dibentuk dengan

menganggarkan bahawa sesuatu risiko itu dari segi ekuiti, masa dan komitmen kerja
serta memberikan nilai tambah untuk sesuatu servis atau produk. Secara
kesimpulanya, keusahawanan merupakan aktiviti untuk membangunkan ekonomi isi

rumah serta ekonomi negara.

2.4 Usahawan Wanita

Menurut Kalyani dan Mounika (2016), wanita yang berinisiatif serta inovatif dalam
mengamalkan aktiviti perniagaan adalah usahawan wanita. Terdapat banyak maksud
usahawan wanita bergantung kepada konteks peranan wanita itu sendiri. Dalam
konteks Malaysia, wanita dalam bidang perniagaan boleh ditakrifkan dalam census di
bawah klasifikasi pekerjaan dengan majikan, atau pekerja sendiri (Jamilah, 1992;

Teoh & Chong, 2007).

Selain itu, Fatima Salwa (2013) menyatakan bahawa wanita yang kerap dan aktif
menyesuaikan diri dengan sosial ekonomi, serta bidang kewangan dalam kalangan
masyarakat dikenali sebagai usahawan wanita. Sehubungan dengan itu, Che Mohd
Zulkifli dan Nurdiana (2015) dalam Nor Aziza, Kamar dan Haniza (2018)
menyatakan usahawan wanita ialah wanita yang membangunkan perniagaan sendiri

berdasarkan faktor motivasi.

Usahawan wanita boleh ditakrifkan sebagai wanita yang melibatkan diri dalam setiap
jenis bidang perniagaan dan menggunakan kreativiti mereka dalam menjayakan
perniagaan tersebut (Musalme, 2011). Usahawan wanita merupakan golongan wanita
yang memiliki perniagaan sendiri sama ada perniagaan yang bersaiz kecil, sederhana

dan besar (Nor Azira, Sity & Muhamammad Takiyuddin, 2016). Sehubungan dengan

itu, perniagaan bersaiz kecil merujuk kepada perniagaan yang menghasilkan kutipan
tahunan jualan kurang daripada RM300,000 setahun dan mempunyai pekerja tetap

kurang daripada 5 orang.

Menurut United Nations Industrial Development Organization (UNIDO, 2001)
dalam Girma (2015), menyatakan aktiviti keusahawanan wanita bukan hanya terhad
untuk survival ekonomi tetapi juga mempunyai kesan sisi yang positif terhadap
wanita itu sendiri serta terhadap persekitaran mereka yang mana mereka melibatkan
diri dalam aktiviti pengeluaran berskala mikro, kecil atau sederhana secara formal
atau tidak formal. Ini menunjukkan penglibatan wanita itu sendiri bukan hanya untuk
meningkatkan ekonomi tetapi untuk mencipta perhubungan sosial untuk mereka
mudah menceburi diri dalam mana-mana sektor perniagaan sama ada berskala mikro,

kecil mahupun besar.

Manakala, menurut Girma (2015), menyatakan usahawan wanita berperanan penting
dalam pembangunan ekonomi dan semakin mendapat tempat dalam ekonomi
tempatan negara-negara membangun. Seterusnya, penyataan itu juga disetujui oleh
Shastri et al., (2014) yang menyatakan wanita juga terlibat dalam pembangunan
ekonomi sama ada ia adalah dari sektor yang mempunyai organisasi, tidak

mempunyai organisasi, bekerja sendiri atau menjadi usahawan.

2.5 Prestasi Perniagaan Usahawan Wanita Mikro
Prestasi usahawan dibincangkan dalam pelbagai aspek, seperti kejayaan perniagaan,
prestasi keusahawanan, kejayaan usahawan, survival usahawan dan pertumbuhan

usahawan (Teoh & Chong, 2007; Shamsul Hana & Norashidah, 2017). Daripada

istilah ini dapat dilihat bahawa prestasi yang meningkat boleh membuatkan
seseorang usahawan itu berjaya manakala prestasi yang menurun membuatkan
seseorang usahawan tidak berjaya dalam perniagaannya. Fatima dan Muneer (2016)
menyatakan prestasi keusahawanan boleh ditakrifkan sebagai hubungan dengan
output usahawan serta ia merujuk kepada tahap pencapaian usahawan dalam

menjalankan perniagaan.

Namun yang demikian prestasi perniagaan boleh diukur melalui pengukuran
kewangan atau bukan kewangan (Masuo, Fong, Yanagida & Cabal, 2001;
McClelland, Swail, Bell & Ibbotson, 2005). Penyertaan ini turut disokong oleh
Rhodes dan Butler (2004) yang menyatakan prestasi perniagaan boleh diukur melalui
dua penekanan iaitu melalui kaedah objektif (kewangan) atau kaedah subjektif

(bukan kewangan).

2.5.1 Pengukuran Kewangan

Pendekatan jenis pengukuran kewangan dilihat sebagai kaedah yang mudah untuk
menilai prestasi perniagaan. Walau bagaimanapun, Sapienza dan Grimm (1997)
menyatakan kaedah ini sukar digunakan untuk mendapat data daripada usahawan
kerana kebanyakkan usahawan akan menyimpan maklumat dengan rahsia. lanya
dipersetujui oleh Murphy, Trailer, dan Hill (1996) dalam Fatimah Salwa, Azahari
dan Tamkin (2013) yang menyatakan agak sukar untuk mendapatkan maklumat
berkaitan prestasi kewangan. Untuk mendapatkan maklumat tentang prestasi
kewangan agak sukar kerana ia merupakan sesuatu yang rahsia dan data yang
disimpan secara tidak formal (Rhodes & Butler, 2004). Perspektif tentang prestasi

kewangan merupakan tersendiri dan rahsia yang mana tidak boleh ditunjukkan

kepada orang luar daripada perusahaan (Rhodes et al., 2004). Indikator untuk menilai
prestasi pengukuran kewangan boleh dilihat berdasarkan jumlah pendapatan jualan,

jumlah barang yang dijual, akaun simpanan dan lain-lain.

2.5.2 Pengukuran Bukan Kewangan

Dess dan Robinson (1984) menyatakan bahawa pengukuran bukan kewangan telah
didapati mencerminkan keadaan sebenar prestasi perusahaan dengan
kebolehpercayaan dan kesahan yang tinggi serta mencerminkan objektif peniagaaan
secara tepat. Menurut Dess et al., (1984) lagi bahawa pendekatan subjektif atau
pengukuran bukan kewangan merupakan alat yang boleh dipercayai untuk menilai
prestasi perniagaan usahawan. Kenyataan ini juga disokong oleh Murphy, Trailer,
dan Hill (1996) yang menyatakan pendekatan subjektif atau pengukuran bukan
kewangan adalah cara untuk memperolehi data prestasi. Rahah (2014) menyatakan
bahawa tahap kepuasan usahawan terhadap prestasi perniagaan mereka berbeza-
beza. Sesetengah usahawan mungkin berpuas hati dan gembira dengan prestasi
mereka walaupun keuntungan yang mereka perolehi tidak seberapa besar seperti
perusahaan yang lain. Oleh itu, prestasi perniagaan dinilai berdasarkan pelbagai
perspektif daripada pemilik perniagan itu sendiri. Indikator yang digunakan untuk
menilai prestasi perniagaan berdasarkan bukan kewangan adalah daripada sumber
modal, budaya usahawan, nilai agama dan ciri-ciri keusahawanan itu sendiri. Dalam
kajian ini, pengukuran prestasi perniagaan yang digunakan adalah pengukuran jenis
objektif dan subjektif iaitu pengukuran kewangan dan bukan kewangan. Dalam
kajian ini, pengukuran kewangan adalah pendapatan jualan yang bertambah.

Manakala, pengukuran bukan kewangan dalam kajian ini adalah tahap kepuasan

usahawan wanita terhadap prestasi perniagaan mereka serta mereka melihat produk

dan perkhidmatan jualan mereka semakin baik.

2.6 Modal Sesial

Seseorang usahawan perusahaan memerlukan kenalan yang ramai bagi memudahkan
urusan mereka sama ada berkaitan pertalian keluarga dan bukan keluarga (Mohd
Saifoul, 2013). Hal ini kerana untuk meningkatkan perkembangan keusahawanan
perusahaan itu sendiri. Oleh kerana, usahawan memerlukan kenalan, maka kita boleh
lihat definisi- definisi modal sosial itu sendiri. Definisi asas modal sosial menyatakan
bahawa modal sosial didefinisikan sebagai ‘rangkaian hubungan dan aset yang
terletak dalam rangkain ini’ (Lina, Lib & Chenb, 2016). Modal sosial ditakrifkan
oleh Keeley (2007) sebagai rangkaian bersama yang berkongsi norma, nilai dan

pengertian yang dapat memudahkan kerjasama di dalam atau di kalangan kumpulan.

Linan dan Santos (2007) dalam Azizee, Jati, Hazami, Harrison, dan Ibrahim (2017)
menyatakan modal sosial adalah sesuatu yang membangunkan hubungan sama ada
secara formal atau tidak formal yang mana dilaksanakan daripada individu yang cuba
mendapatkan ganjaran dalam pasaran. Manakala modal sosial dikategorikan sebagai
sumber yang boleh dilihat yang mana setiap individu memerlukan penyatuan atau
kesatuan dengan rangkaian (Greve & Salaff, 2003). Menururt Al-Mamun et al,,
(2016) modal sosial gabungan daripada entiti yang berbeza yang mana terdapat dua
elemen iaitu termasuk struktur tertentu dan ia memudahkan tindakan individu dan

korporat.

Tambahan lagi, modal sosial dikategori oleh Bank Dunia (2000) terdapat lima
dimensi iaitu kumpulan jaringan, tindakan secara kolektif, kepercayaan, sosial
inklusif dan maklumat dan komunikasi. Seterusnya, ‘konsep modal sosial boleh
dilihat dalam tiga peringkat iaitu peringkat pertama adalah peringkat mikro seperti
rangkaian individu atau isi rumah. Keduanya adalah di peringkat institusi iaitu
melibatkan hubungan organisasi secara menegak dan mendatar serta tingkah laku
dalaman dan antara lain-lain entiti seperti firma. Seterusnya peringkat ketiga dan
paling menyeluruh ialah di peringkat makro iaitu menggabungkan sumbangan
institusi dan persekitaran politik yang lebih luas yang membentuk struktur sosial dan

membolehkan pembangunan norma-norma sosial’ (Bank Dunia, 2000).

Selain itu, Uphoff (2000) menyatakan bahawa modal sosial sangat penting untuk
perniagaan kecil yang baru bermula atau yang telah tersedia ada. Ia juga boleh
memberi kesan positif terhadap prestasi dan akses kepada kewangan. Penyelidikan
sebelum ini turut menyokong bahawa modal sosial adalah penting untuk
perindustrian kecil dan sederhana, terutamanya pada permulaan perniagaan (Elfring
& Hulsink, 2007; Kalimah, 2011). Sementara Omwenga, Mukulu, dan Kanali (2013)
menyatakan usahawan wanita menjadikan modal sosial sebagai hubungan sosial
yang mana sebagai saluran untuk mendapatkan akses kepada maklumat, pelanggan
dan pembekal serta sumber pembiayaan. Mereka menggunakan rangkaian keluarga
untuk mengakses kerja yang tidak perlu dibayar seperti sokongan emosi. Kemudian,
‘elemen modal sosial berperanan sebagai penyatu kepada kesemua modal tersebut

dalam mencapai kelestarian sesebuah perniagaan’(Omwenga et al., 2013).

Walau bagaimanapun, institusi kewangan mikro membentuk kumpulan ini adalah
sebagai cagaran atau insuran untuk kredit mikro yang diperlukan oleh seseorang
usahawan wanita (Ekpe, 2011). Manakala, pendekataan skim kewangan mikro
berupaya melonjak prestasi aktiviti ekonomi usahawan yang mana boleh
menyuburkan konsep modal sosial yang telah sedia ada di kalangan peserta skim
kewangan mikro (Mohd Saifoul, 2013). Kemudiannya, keberkesanan modal sosial
bergantung kepada kepelbagaian rangkaian, saiz rangkaian dan kekuatan ikatan
hubungan serta modal sosial akan memberikan maklumat perniagaan, sumber
sokongan sosial dan maklumat serta nasihat yang professional kepada perusahaan
yang baru atau yang sedia ada (Allen, 2000; Mohamed, 1997; Tata & Prasad, 2008;
Ekpe, 2011). Modal sosial dalam kajian ini merujuk kepada perhubungan atau ikatan
hubungan usahawan wanita mikro dengan usahawan wanita yang lain atau ahli
keluarga sendiri. Tambahan lagi modal sosial dalam konteks kajian ini merupakan
perkumpulan usahawan untuk mendapatkan maklumat yang lebih meluas. lanya
melibatkan jaringan sosial antara usahawan wanita mikro dengan usahawan yang lain
bagi mendapatkan lebih ramai kenalan dalam pemniagaan dan mendapatkan

pelanggan.

2.6.1 Hubungan antara Modal Sosial dan Prestasi Perniagaan Usahawan
Wanita Mikro

Pada mulanya ahli sosiologi merumuskan bahawa konsep modal sosial diambil

dalam ekonomi (Allen, 2000). Modal sosial adalah aset yang tidak boleh dikira yang

memainkan peranan penting dalam aktiviti keusahawanan, keberadaan modal sosial

dalam aktiviti perniagaan mempengaruhi prestasi pemiagaan (Adler & Kwon, 2002).

Beberapa kajian menekankan tentang akibat atau kesan modal sosial usahawan

terhadap prestasi perniagaan kecil (Brana, 2008).

Kajian oleh Chuang, Kiu, Huang, dan Tang (2012) menunjukkan hubungan di antara
modal sosial dan prestasi usahawan wanita amat penting. Kajian seterusnya oleh
Sharafizad (2011) yang menyatakan modal sosial dan rangkaian sosial adalah
penting kepada usahawan wanita di mana ia boleh meningkatkan kadar prestasi
terhadap perniagaan mereka. Kajian daripada Hammawa (2018) menyatakan

rangkaian sosial mempunyai hubungan yang positif dengan prestasi perusahaan.

Modal sosial mempunyai kesan yang positif terhadap prestasi kumpulan kredit mikro
di Negeria (Mkpado & Arene, 2007; Olomola, 2002) dan juga prestasi di kumpulan
usahawan Philippinies (Gine & Karlan, 2009). Kajian lain daripada Mohamed et al.
1997; Tata dan Prasad (2008) menyatakan terdapat kesan yang positif antara modal
sosial terhadap prestasi perusahaan usahawan wanita di Malaysia, USA dan Kanada.
Penganalisisan ini menunjukkan bahawa usahawan wanita perlu membangunkan

rangkaian ikatan di luar lingkaran perniagaan mereka (Atieno, 2009).

Seterusnya, Lemer dan Amor (2002), mendapati rangkaian sosial mempunyai
hubungan langsung terhadap prestasi perniagaan. Dalam pada masa yang sama,
dalam kajian terhadap 80 usahawan wanita di Utara Semenanjung Malaysia
mendapati rangkaian sosial mempunyai hubungan yang signifikan terhadap

kecemerlangan perusahaan (Hassan, Ramli & Dessa, 2014).

25



Berdasarkan hubungan antara modal sosial dan prestasi perniagaan usahawan wanita
mikro daripada kajian lepas, hipotesis untuk kajian ini boleh dibentuk seperti yang
berikut:

H1: Terdapat hubungan antaravmodal sosial dan prestasi perniagaan usahawan wanita

mikro.

2.7 Simpanan

Simpanan boleh didefinisikan sebagai bahagian pendapatan yang boleh guna yang
tidak dibelanjakan untuk penggunaan (Bime & Mbanasor, 2011). Manakala menurut
Duffy (2000) menyatakan simpanan adalah penggunaan semasa untuk meningkatkan
standard kehidupan dan memenuhi kehidupan pada masa akan datang. Simpanan
adalah jumlah sesuatu seperti masa atau wang di mana pengguna tidak perlu
menggunakan atau membelanjakan, sementara ia boleh digunakan untuk pelaburan
untuk mendapatkan keuntungan atau digunakan untuk membeli aset seperti bangunan
(Kenji, 2002). Dalam konteks kewangan mikro, simpanan adalah sejumlah wang
yang disimpan dalam bank kewangan mikro, terutamanya daripada golongan miskin
untuk digunakan sebagai sumber untuk menjalankan perniagaan dan juga untuk

kegunaan keluarga (Mkpado & Arene, 2007).

Simpanan boleh dikaitkan dengan penangguhan penggunaan yang dilakukan oleh isi
rumah, firma, dan kerajaan. Apabila kadar faedah tinggi maka isi rumah akan
menyimpan lebih banyak wang di bank di mana usahawan boleh meminjam kembali
(Kenji, 2002). Anis dan Mohamed (2012), menyatakan bahawa perusahaan mikro

dan kecil di negara-negara membangun menghadapi rintangan dalam mengakses

kredit dan simpanan untuk keusahawanan dan akibatnya ia mempengaruhi prestasi

perniagaan mereka.

Selain itu, Ekpe (2011) menyatakan bahawa simpanan adalah penting untuk
pertumbuhan dan peningkatan pendapatan. Usahawan wanita mempunyai kemahiran
tersendiri dan berkeinginan kuat untuk bekerja sendiri tetapi tidak mempunyai modal
atau cagaran untuk mendapatkan pembiayaan bagi membolehkan mereka
menjalankan aktiviti ekonomi untuk menjana pendapatan dan menjadi usahawan

yang berjaya (Hammawa, 2018).

Simpanan dalam konteks kajian ini adalah simpanan peribadi, simpanan semasa
kecemasan serta simpanan untuk perniagaan. Usahawan wanita mempunyai
simpanan peribadi serta menggunakannya untuk memulakan perniagaan (Thuaibah et

al., 2007).

2.7.1 Hubungan antara Simpanan dan Prestasi Perniagaan Usahawan Wanita
Mikro

Vorderlack dan Schreiner (2001) dalam Ekpe (2011) menyatakan simpanan dan
kredit didapati mempunyai kesan yang positif terhadap usahawan wanita di
Bangladesh, Indonesia, Ghana dan Mexico. Sementara itu, Ojo (2009) menyatakan
simpanan dan kredit mempunyai kesan yang positif di Nigeria. Seterusnya, kajian
lepas menceritakan simpanan biasanya memainkan peranan penting sebagai insurans
untuk kredit kerana usahawan wanita kekurangan cagaran fizikal (Akanji, 2006;

Mkpado & Arene, 2007). Kajian daripada Haider, Asad, Fatima dan Atiq (2017)

mendapati kredit dan simpanan mempunyai kesan yang signifikan terhadap prestasi

perusahaan mikro dan kecil di Pakistan.

Menurut Girma (2015) yang secara meluas berpendapat bahawa usahawan wanita
tidak mempunyai keupayaan untuk menyimpan, oleh itu, secara umumnya di antara
usahawan wanita memulakan perniagaan dengan sumber kewangan yang kurang.
Greve et al., (2003) menyatakan perusahaan yang dimiliki wanita di negara
membangun, kekurangan kewangan menjadi punca mereka tidak berkeupayaan
menyimpan dan tidak boleh menggunakan perkhidmatan kewangan mikro yang baik.
Walau bagaimanapun, simpanan diperlukan sebagai pengawal pendapatan, juga
bertindak sebagai jaminan untuk pinjaman dan yang dapat dilaburkan semula dalam

pemiagaan (Ekpe & AlMamun, 2016).

Selain itu, kajian-kajian lepas telah menonjolkan kepentingan sumber kewangan dan
mendapati bahawa kredit dan simpanan mempunyai kesan positif terhadap prestasi
perusahaan mikro dan kecil. Walau bagaimanapun beberapa kajian juga mengatakan
terdapat kesan negatif di antara kredit dan simpanan dengan prestasi perusahaan
mikro dan kecil (Mkpodo & Arene (2007). Di samping itu, Vonderlack dan
Schreiner (2001) menyatakan simpanan mempunyai kesan positif ke atas prestasi
perusahaan mikro dan kecil. Oleh yang demikian hipotesis kajian ini adalah seperti
yang berikut:

H2: Terdapat hubungan antara simpanan dan prestasi perniagaan usahawan wanita

mikro.

28



2.8 Latihan

Menurut Kamus Dewan Edisi Keempat (Kamus Dewan, 2005), latthan membawa
maksud pelajaran atau didikan untuk memahirkan. Menurut Brana (2008) dalam
Momanyi (2014) menyatakan latihan memainkan peranan yang penting untuk
individu dalam memperolehi peluang belajar untuk mereka meningkatkan
kemahiran, sikap dan kebolehan mereka. Manakala, Ram (2009) mendefinisikan
latihan sebagai kemahiran yang diperolehi untuk dikembangkan dan boleh

dibangunkan untuk prestasi yang lebih baik.

Latihan juga boleh ditafsirkan sebagai kemahiran dan pengetahuan yang boleh
dipindah milik antara usahawan di dalam atau pun di luar perusahaan seperti pelatih
(Becker, 1964). Kemudian, Cooney (2012) menyatakan latihan adalah pembangunan
diri sendiri atau orang lain, serta mana-mana kemahiran dan pengetahuan yang
berkaitan dengan kecemerlangan yang berharga. Manakala, Wube (2010),
menyatakan latihan membantu dalam menyampaikan pengetahuan, kemahiran, dan

sikap yang diperlukan untuk mencapai matlamat dan objektif organisasi.

Selain itu, dalam kajian Lakwo (2007), latihan sebagai reformasi tingkah laku yang
sistematik melalui pembelajaran yang mana ia mempengaruhi keputusan
pembelajaran dan pembangunan perniagaan. Matlamat latihan adalah untuk
membantu perusahaan untuk mencapai tujuan perniagaan melalui penambahan nilai-
nilai daripada latihan kepada sumber utama perusahaan. Latihan adalah sesuatu yang
penting di mana ia menyediakan kemahiran dan pengalaman untuk membuat sesuatu

aktiviti (Akanji, 2006; Cheston & Kuhn, 2002; Kuzilwa, 2005). Oleh itu, latihan

merupakan pembelajaran yang penting untuk meningkatkan kemahiran usahawan

wanita dan menjadikan prestasi perniagaan mereka lebih baik.

Seterusnya, latihan dan pembangunan mempengaruhi keputusan dan prestasi
usahawan wanita, tanpa mengira saiz dan tahap perniagaan usahawan wanita tersebut
(Atieno, 2009). Secara bukti konseptual dan empirikal mencadangkan bahawa latihan
yang berkaitan dengan kewangan, sumber manusia, kemahiran teknikal dan
pengurusan dianggap sebagai kunci untuk menjalankan perusahaan (Wube, 2010).
Pada penemuan empirikal oleh Burns (2010) ramai responden yang tidak dilatih
secara formal atau dididik dengan apa-apa jenis kemahiran dan latihan yang dapat
membantu mereka dalam memulakan dan menjalankan perniagaan mereka dengan
jayanya. Kajian telah menunjukkan bahawa akses wanita terhadap latihan adalah
lebih rendah daripada lelaki di banyak negara membangun (Kuzilwa, 2005; Okpara,

2012).

Latihan dalam kajian ini merujuk kepada latihan yang diterima secara langsung atau
tidak langsung daripada mana-mana institusi keusahawanan atau kelab-kelab
keusahawanan. Latihan ini dapat membantu setiap usahawan wanita lebih

berkemahiran dalam sesuatu aktiviti perniagaan.

2.8.1 Hubungan antara Latihan dan Prestasi Perniagaan Usahawan Wanita
Mikro

Faktor latihan merupakan faktor yang penting untuk usahawan wanita mikro untuk

mercka memiliki kemahiran dan pengalaman dalam perniagaan mereka (Akanji,

2006; Cheston et al., 2002; Kuzilwa, 2005; Ekpe, 2011). Menurut Cheston et al.,

(2002), latihan dan pendidikan kesihatan dijumpai mempunyai kesan yang positif
terhadap prestasi keuntungan usahawan wanita di Ghana. Penyertaan ini disokong
oleh Kuzilwa (2005), latihan dan kredit mempunyai kesan yang positif terhadap

prestasi usahawan wanita di Tanzania.

Selain itu, Ekpe (2011) menyatakan, latihan, kredit, dan simpanan didapati
mempunyai kesan yang positif terhadap kejayaan dan kebajikan usahawan wanita di
Haiti, Kenya, Malawi dan Nigeria. Kebanyakan usahawan wanita mempunyai
kekurangan peluang untuk mendapatkan latihan, terutamanya di negara-negara
membangun (Ibru, 2009). Kebanyakan kajian yang dibincangkan adalah hubungan di
antara kredit, simpanan dan latihan terhadap prestasi usahawan wanita (Akanji, 2006;

Cheston et al., 2002; Kuzilwa, 2005; Olomola, 2002).

Tambahan pula, telah dinyatakan bahawa kebanyakan usahawan wanita dalam
membangun ekonomi dikekang untuk memperolehi kemahiran dan latihan yang
selalu memberi kesan kepada pertumbuhan dan perkembangan mereka (United
Nations Industrial Development Organizaton, [UNIDO], 2017). Malahan,
kekurangan keupayaan pengusaha wanita untuk memperoleh kemahiran boleh
menjadi sekatan untuk pembangunan mereka. Kemudian, Okpara (2011) berpendapat
bahawa melatih usahawan adalah berkaitan untuk meningkatkan prestasi usahawan
serta latihan diperlukan untuk mencapai prestasi perniagaan yang baik. Oleh yang
demikian, hipotesis kajian ini adalah seperti berikut:

H3: Terdapat hubungan antara latihan dan prestasi perniagaan usahawan wanita

mikro.

2.9 Teori Asas Kajian

Kajian yang dibimbing oleh teori serta menjadi teori asas dan konsep-konsep yang
secara jelas terbit dan berasal daripada bidang yang dikaji berdasarkan kajian-kajian
ilmiah yang berpandukan setiap teori. Teori asas kajian ini adalah teori Resource

Based View (RBV).

2.9.1 Teori Resource Based View (RBV)

Kajian ini telah menggunakan teori Resource Based View (RBV) sebagai asas bagi
menentukan faktor yang mempengaruhi prestasi perniagaan terhadap usahawan
wanita mikro serta melihat kepentingan sumber dalaman prestasi perniagaan
usahawan wanita mikro. Teori RBV adalah salah satu daripada teori yang diketahui
umum yang berkaitan dengan prestasi firma. RBV mengemukakan bahawa sumber
firma adalah penentu utama kelebihan yang kompetitif (competitive advantage)
(Helfat & Peteraf, 2003). Fransisca (2014) menyatakan firma sebagai satu kumpulan
sumber serta menyatakan RBV menjadi teori yang berpengaruh dalam bidang
pengurusan. Menururt Newbert (2007) kecekapan organisasi dan sumber daya yang
tersendiri dan unggul adalah asas kepada keunggulan kompetitif. Teori RBV ini cuba
menjelaskan mengapa dalam industri yang sama terdapat perusahaan yang berjaya

sementara ada banyak yang tidak berjaya (Fransisca, 2014).

Barney (1991), menyatakan sumber daya terdapat dua kategori iaitu sumber daya
tangible dan sumber daya intangible. Sumber daya tangible terdiri daripada sumber
daya yang nyata dapat dilihat yang secara umumnya adalah secara fizikal seperti
tanah, kenderaan, mesin dan lain-lain. Manakala sumber daya intangible terdiri

daripada sumber daya yang tidak nyata atau tidak dapat dilihat secara fizikal seperti

budaya perusahaan, pengetahuan, reputasi, bakat dan lain-lain proses yang berlaku

dalam perusahaan.

Gabungan kedua-dua jenis sumber daya ini adalah penting untuk kemampanan dan
pertumbuhan perusahaan atau firma itu sendiri. Hal ini kerana tanpa satu sumber
adalah mustahil perusahaan atau firma yang muncul kerana tidak ada produk yang
berjaya dihasilkan untuk dipasarkan kemudian (Fransisca, 2014). Walau
bagaimanapun, dalam usaha meningkatkan daya saing yang akan menghasilkan
prestasi perniagaan yang tinggi, banyak pakar berpendapat bahawa hanya sumber
yang tidak nyata (intangible) yang mampu untuk menghasilkan prestasi yang tinggi
kerana hanya sumber yang tidak nyata sukar untuk ditiru oleh perusahaan lain
(Fransisca, 2014). Menurut Fahy (2000) kebanyakkan sumber RBV memfokuskan
kepada sumber yang tidak nyata (infangible) yang mana termasuk maklumat,

keupayaan dinamik dan pengetahuan.

Tambahan lagi, Barney (1991), mencadangkan supaya sumber yang mencipta
keuntungan mesti memenuhi empat syarat iaitu berharga, jarang (rare), tidak boleh
diganti dan tidak dapat ditiru. Manakala, Helfat et al., (2003) bersetuju keunggulan
kompetitif melalui kemampuan adalah berharga, unik, kritikal dan sukar ditiru oleh
persaing. Kelebihan daya saing adalah keupayaan firma untuk mengadaptasi strategi
yang tidak digunakan secara serentak oleh pesaing atau peserta yang berpotensi

(Fransisca, 2014).

Selain itu, Barney (1991), menekankan penyediaan nilai kepada para pelanggan

sebagai elemen penting bagi kelebihan persaingan. Perusahaan atau firma mesti

melaksanakan strategi untuk meningkatkan kecekapan dan keberkesanan dengan
memenuhi kehendak pelanggan agar pesaing tidak dapat meniru (Fahy, 2000).
Tambahan lagi, peranan penting sumber perusahaan telah dibuktikan secara
empirikal untuk menjadi lebih dominan dalam menyumbang kepada prestasi

perusahaan daripada faktor persekitaran (Fross & Knudsen, 2003).

Dalam kajian ini faktor modal sosial, simpanan dan latihan digunakan sebagai
sumber untuk kompetitif daya saing prestasi perniagaan. Janya merupakan sumber
tidak nyata (intangible) yang menjadi sumber dalaman organisasi perniagaan. Oleh
itu, teori akan meramalkan peranan sumber tidak nyata dalam mempertahankan
prestasi perniagaan yang mungkin diformalisasikan melalui kata-kata seperti lebih
banyak perusahaan mempunyai sumber yang tidak nyata maka lebih tinggi tahap

prestasi keusahawanan (Barney, 1991).

Seterusnya, Barney (1991) berhujah bahawa sumber boleh merangkumi semua
sumber tidak nyata, termasuk latihan, simpanan, maklumat, pengetahuan dan lain-
lain lagi, yang mana ia akan dikawal oleh usahawan yang membolehkan
melaksanakan strategi untuk meningkatkan kecekapan dan keberkesanan. Tambahan
lagi, RBV memperuntukkan kerangka teori kepada faktor modal sosial, simpanan
dan latihan yang membawa kepada hubungan prestasi perniagaan. Prestasi
perniagaan memerlukan gabungan sumber dalaman seperti latihan, modal sosial dan
simpanan. Kemudian Kim, Aldrich, dan Keister, (2006) menegaskan bahawa teori
RBV menawarkan pandangan yang seimbang tentang pemerolehan kemahiran,

sumber simpanan dan motivasi sebagai komponen penting untuk mencapai prestasi

yang unggul.

Walau bagaimanapun, beberapa kajian menyediakan kerangka teori untuk
menekankan sumber firma seperti modal sosial, simpanan dan latihan dalam
mencapai prestasi perniagaan. Latihan merupakan sumber yang bernilai, unik dan
sukar ditiru yang berpotensi untuk mencipta keunggulan kompetitif. Nilai sumber
latihan terletak pada keupayaan untuk menstabilkan ancaman dan membolehkan
peluang muncul dalam persekitaran sama ada sumber itu bernilai jika membolehkan
usahawan memperoleh kemahiran dan latihan yang mana boleh memperbaiki

kecekapan dan keberkesanan perusahaan (Hammawa, 2018).

Sumber dalaman lain adalah simpanan yang membawa maksud mendapatkan
keunggulan kompetitif sebagai satu sumber perusahaan atau firma. Kemudian
simpanan merupakan aspek yang penting terhadap deposit perusahaan atau firma
yang mana ia adalah sama dengan peluang kredit (Akanji, 2006). Berdasarkan kajian
semasa menunjukkan faktor yang mempengaruhi prestasi perniagaan adalah
berdasarkan kepada sumber dalaman dan luaran yang diletakkan untuk mencapai

kelestarian prestasi perniagaan (Kim et al., 2006).

2.10 Kerangka Teori Kajian dan Hipotesis

Pengkaji telah mengadaptasi satu model penyelidikan yang menunjukkan hubungan
antara pembolehubah bersandar (PB) dan pembolehubah tidak bersandar (PTB).
Pembolehubah bersandar adalah pembolehubah yang merupakan kajian utama
kepada pengkaji. Manakala, pembolehubah tidak bersandar adalah pembolehubah
yang mempengaruhi pembolehubah bersandar sama ada secara cara positif atau
negatif (Sekaran et al., 2013). Kajian ini menggunakan tiga pembolehubah tidak

bersandar iaitu modal sosial, simpanan dan latihan. Manakala kajian ini

menggunakan pembolehubah bersandar iaitu prestasi perniagaan usahawan wanita

mikro.
Pembolehubah Tidak Bersandar (PTB) Pembolehubah Bersandar (PB)
Modal Sosial
\ Prestasi Perniagaan
Simpanan Usahawan Wanita
Mikro
Latihan /

Rajah 2.1
Kerangka Teori

Sumber : Diadaptasi daripada Ekpe (2011)

Hipotesis dikenali sebagai teori yang munasabah yang berkaitan antara dua atau lebih

pembolehubah yang dibentangkan dalam bentuk kenyataan yang boleh diuji

(Malhotra, 2004). Sekaran et al., (2013) juga menyatakan pernyataan yang sama

dengan menyatakan bahawa hipotesis boleh didefinisikan sebagai ramalan secara

logik antara dua atau lebih pembolehubah yang dinyatakan dalam bentuk kenyataan

yang boleh diuji. Ringkasan Hipotesis untuk kajian ini adalah:

H1: Terdapat hubungan antara modal sosial dan prestasi perniagaan usahawan wanita
mikro.

H2: Terdapat hubungan antara simpanan dan prestasi perniagaan usahawan wanita
mikro.

H3: Terdapat hubungan antara latihan dan prestasi perniagaan usahawan wanita
mikro.

2.11 Ringkasan Bab

Dalam bab dua ini, pengkaji telah membincangkan pelbagai kajian yang telah
dijalankan oleh pengkaji-pengkaji terdahulu mengenai modal sosial, simpanan dan
latihan dan hubungan terhadap prestasi perniagaan usahawan wanita mikro.
Seterusnya, berdasarkan kajian literatur yang dihuraikan di atas, jelas menunjukkan
terdapat beberapa hubungan di antara modal sosial, simpanan dan latihan terhadap
prestasi perniagaan usahawan wanita mikro. Dalam bab ini, teori asas juga telah
dibincangkan iaitu teori Resource Based View (RBV). Kerangka teori kajian juga
telah dijelaskan dalam bab ini. Bab seterusnya akan membincangkan tentang kaedah

kajian.

BAB TIGA

METODOLOGI KAJIAN

3.1 Pengenalan

Dalam sesuatu kajian penyelidikan, kaedah atau metodologi adalah merujuk kepada
kaedah yang paling sesuai untuk menjalankam penyelidikan dan menentukan tatacara
yang‘ efektif bagi menjawab permasalahan kajian. Bagi melaksanakan kajian ini
dengan efektif, metodologi yang dirangka adalah melibatkan pembentukan hipotesis,
pemilihan reka bentuk, kaedah pengumpulan data, penentuan populasi dan pemilihan
sampel serta kaedah penganalisisan data. Oleh itu, pendekatan cara persampelan
data, penganalisisan data yang digunakan perlu dikenal pasti agar ia bersesuaian
dengan objektif kajian yang telah digariskan kerana kegagalan menggunakan kaedah
pengumpulan data atau metodologi kajian yang sesuai dan berkesan boleh
menghasilkan maklumat yang tidak tepat, kabur dan boleh menyebabkan beban

maklumat (Musalme, 2011; Thuaibah et. al, 2007).

3.2 Reka Bentuk Kajian

Reka bentuk kajian ialah satu perancangan berstruktur dan berstrategi bagi
menentukan sesuatu corak penyelidikan (Azizi, 2007). Janya juga membantu
pengkaji untuk menjalankan kajian dan mendapatkan maklumat yang relevan untuk
menjawab persoalan kajian (Hair, Money, Samouel & Page, 2007). Sekaran dan
Bougie (2013) juga menyatakan bahawa reka bentuk kajian adalah rancangan untuk
mengumpul, mengukur dan menganalisis data yang dibentuk untuk menjawab

persoalan kajian penyelidikan.

38



Kajian ini menggunakan kaedah kuantitatif. Pendekatan kuantitatif adalah penting
untuk menganalisis dan mengenal pasti teori untuk memahami pembolehubah untuk
kajian akan datang. Kajian kuantitatif ini adalah untuk mengenal pasti prestasi
perniagaan usahawan wanita mikro dengan melihat faktor modal sosial, latihan dan
simpanan. Kaedah ini membenarkan untuk memperolehi sampel yang besar yang
mewakili keseluruhan populasi. Oleh itu kajian yang dijalankan adalah berbentuk
deskriptif dan kaedah yang digunakan berbentuk kaedah tinjauan. Kajian tinjauan
mewakili semua kaedah kajian yang dilakukan untuk mengumpul data secara terus
daripada sekumpulan subjek (Chua, 2014). Menurut Mukesh, Salim dan Ramayah,
(2013), kajian deskriptif adalah sesuatu yang menerangkan sesuatu fenomena, situasi
sekarang atau ciri-ciri sesebuah organisasi, kumpulan, manusia dan sebagainya. Oleh
itu, ianya bersesuaian dengan kajian yang dijalankan oleh pengkaji di mana pengkaji

mengkaji tentang usahawan wanita yang menjadi fenomena di Malaysia.

3.3 Unit analisis

Penglibatan wanita dalam keusahawanan adalah untuk mengurangkan kadar
kemiskinan, meningkatkan sara hidup keluarga dan sebagai solusi kepada
pengangguran. Dalam kajian ini unit analisis adalah firma atau perusahaan yang
mewakili kepada usahawan wanita mikro. Perusahaan dibentuk oleh
pemilik/pengurus perusahaan atau firma. Pengkaji akan mendapatkan maklumat yang

diperlukan daripada usahawan wanita mikro.

3.4 Populasi Kajian

Menurut Sekaran dan Bougies (2013), populasi adalah merujuk kepada seluruh
kumpulan manusia, peristiwa atau perkara-perkara yang berkepentingan untuk
penyelidikan dan menjadikan ia sebagai bahan penyelidikan. Populasi dalam kajian

ini adalah usahawan wanita mikro di daerah Seberang Perai Selatan, Pulau Pinang.

3.5 Sampel dan Saiz Persampelan

Sampel adalah bahagian kecil daripada kumpulan populasi yang diambil mengikut
prosuder tertentu sehingga dapat mewakili populasi tempat asalnya (Sekaran et. al,
2013). Sampel yang diambil dari satu populasi tidak dapat digunakan mewakili
populasi yang lain. Dalam menjalankan kajian ini, penentuan saiz sampel adalah
penting kerana ia akan membantu penyelidik mengenal pasti kumpulan mana yang
akan dipilih di kalangan populasi sasaran. Data berkaitan usahawan wanita mikro
tidak diterbitkan secara formal kerana kebanyakan usahawan wanita mikro tidak
mendaftarkan perniagaan mereka dengan agensi yang bertanggungjawab. Ini kerana
mereka beranggapan perusahaan mereka hanya mikro dan tidak perlu didaftarkan.
Oleh itu, agak sukar untuk pengkaji mendapatkan data mengenai usahawan wanita

mikro di daerah Seberang Perai Selatan Pulau Pinang.

Daripada populasi tersebut, 119 orang usahawan wanita mikro telah dipilih sebagai
sampel kajian melalui kaedah persampelan bukan kebarangkalian serta melalui
andaian persampelan. Oleh itu, jumlah sampel dalam kajian ini adalah berjumlah 119
orang. Hal ini telah memenuhi kriteria dalam penentuan sampel yang telah dijelaskan
oleh Roscoe (1975) yang menyatakan bahawa jumlah sampel lebih dari 30 dan lebih

kecil dari 500 telah mencukupi untuk semua kajian. Saiz sampel sebanyak 119

didapati daripada perisian G*Power 3.1. Hal ini berdasarkan kaedah untuk
menentukan saiz minimum sampel ianya boleh menggunakan perisian G*Power 3.1
bagi meramal saiz minimum (Buchner & Lang, 2001). Penggunaan perisian

G*Power 3.1 berdasarkan parameter: kesan saiz medium f* 0.15), tahap alfa (¢ err

prob; 0.05), kuasa (1- g err prob; 0.95) dan nombor untuk menilai pembolehubah

ialah 3 (modal sosial, simpanan, dan latihan). Cara mendapatkan saiz sampel seperti
yang ditunjukkan di bahagian lampiran A. Pengkaji telah menggunakan perisian
G*Power 3.1 bagi menetukan saiz sampel untuk kajian ini. Hal ini kerana, populasi
untuk kajian ini tidak diketahui, oleh yang demikian menggunakan perisian G*Power
3.1 adalah bersesuaian untuk menentukan saiz minimum sampel bagi kajian ini

(Muayyad, 2018).

Menurut Nazira (2012), persampelan bukan kebarangkalian ini digunakan kerana
pengkaji menghadapi kesukaran dalam mengenali responden dan pengkaji tidak
mendapat kerjasama daripada pihak-pihak yang terlibat untuk mendapatkan senarai

usahawan wanita di daerah Seberang Perai Selatan Pulau Pinang.

3.6 Teknik Persampelan

Secara asasnya teknik persampelan mempunyai dua jenis iaitu teknik persampelan
kebarangkalian dan teknik persampelan bukan-kebarangkalian (Chua, 2014). Chua
(2014) turut menyatakan teknik persampelan kebarangkalian dilakukan dengan
memilih subjek sampel secara rawak, iaitu subjek dalam sampel mempunyai
kesemua ciri populasi kajiannya. Terdapat empat jenis persampelan kebarangkalian
iaitu persampelan rawak mudah, persampelan sistematik, persampelan rawak

berlapis, dan persampelan kelompok.

Selain itu, teknik kedua ialah persampelan bukan-kebarangkalian digunakan untuk
memilih sampel apabila setiap subjek dalam populasi tidak mempunyai peluang yang
sama untuk dipilih sebagai responden kajian (Chua, 2014). Pengkaji memilih subjek
daripada populasi berdasarkan ciri-ciri tertentu. Persampelan bukan-kebarangkalian
mempunyai enam jenis iaitu persampelan secara kebetulan (convenience sampling),
persampelan bertujuan, persampelan kuota, persampelan bola salji, persampelan
dimensional, persampelan kes kritikal, dan persampelan variasi maksimum (Chua,
2014). Oleh itu, pengkaji telah menggunakan teknik persampelan bukan-
kebarangkalian iaitu kaedah persampelan bertuyjuan dan persampelan secara

bertujuan.

Kaedah persampelan bertujuan ini mempunyai jenis-jenis maklumat yang spesifik
yang dikehendaki oleh pengkaji (Sekaran & Bougie, 2013). Maka pengkaji telah
memilih subjek kajian berdasarkan tujuan atau kehendak kajian. Dalam kajian ini,
persampelan jenis bertujuan digunakan sebagai cadangan daripada Chua (2014).
Menurut Chua (2014), menyatakan persampelan bertujuan merujuk kepada prosedur
persampelan di mana sekumpulan subjek yang mempunyai ciri-ciri tertentu dipilih
sebagai responden kajian. Oleh yang demikian, pengkaji hanya memerlukan
maklumat daripada usahawan wanita mikro berbanding usahawan wanita di daerah
Seberang Perai Selatan Pulau Pinang. Usahawan wanita mikro merupakan usahawan
yang mempunyai kadar pendapatan jualan tahunan sebanyak RM300,000 dan pekerja
tetap tidak melebihi lima orang (SMEcorp, 2018). Manakala usahawan wanita

mewakili ketiga-tiga jenis usahawan iaitu mikro, kecil dan sederhana.

3.7 Kerangka Persampelan

Kerangka persampelan juga dikenali sebagai populasi kerja yang mana penyenaraian
semua unit dalam populasi yang mana sampel dipilih (Sekaran et al., 2013). Dalam
kajian ini, pengkaji menggunakan teknik jenis persampelan secara kebetulan
(convenience sampling) dan persampelan bertujuan (purposive sampling).
Persampelan secara kebetulan digunakan adalah kerana jumlah populasi tidak
diketahui. Oleh itu, pengkaji memilih mana-mana subjek yang ditemuinya, yang
paling dekat dengannya (Chua, 2014). Manakala, persampelan jenis bertujuan
digunakan dalam kajian ini sebagai cadangan daripada Chua (2014). Menurut Chua
(2014), menyatakan persampelan bertujuan merujuk kepada prosuder persampelan di
mana sekumpulan subjek mempunyai ciri-ciri tertentu dipilih sebagai responden
kajian. Oleh itu, pengkaji memerlukan responden yang mempunyai ciri-ciri spesifik
tentang tujuan kajian iaitu usahawan wanita mikro di daerah Seberang Perai Selatan,

Pulau Pinang.

3.8 Kaedah Pengumpulan Data
Kaedah pengumpulan data yang dibincangkan adalah bagaimana sumber data yang
diperolehi. Dalam kajian ini, terdapat dua sumber data yang digunakan iaitu data primer

dan data sekunder.

3.8.1 Data Primer

Data primer merupakan data yang diperolehi daripada sumber asal ataupun sumber
pertama kajian. Sumber pertama kajian ini adalah diperolehi daripada borang soal
selidik yang telah diedarkan kepada usahawan wanita mikro di daerah Seberang

Perai Selatan, Pulau Pinang,

3.8.2 Data Sekunder

Data sekunder digunakan oleh pengkaji bagi menyokong data-data yang diperoleh
daripada data primer. Hal ini adalah untuk mengukuhkan data yang diperoleh agar
ianya tepat. Menurut Mukesh et al., (2013) data sekunder merupakan data terpenting
kerana ia diperlukan bagi menjelaskan tajuk kajian, mendapatkan fakta hasil
penemuan yang telah dilakukan daripada kajian-kajian lepas. Bagi mendapatkan
bahan dan maklumat bagi kajian ini, rujukan telah dibuat di Perpustakaan Sultanah

Bahiyah Universiti Utara Malaysia.

Selain itu, sumber bagi data sekunder ini juga turut diperolehi daripada jurnal-jurnal,
laman sesawang, kertas kerja seminar, laporan, buku-buku rujukan, majalah-majalah
berbentuk ilmiah serta maklumat daripada akhbar-akhbar tempatan. Sumber yang
diperoleh daripada kajian ini juga diambil daripada laman sesawang jabatan-jabatan
kerajaan seperti laman sesawang Kementerian Wanita, Keluarga dan Masyarakat dan

laman sesawang Perbadanan Perusahaan Kecil dan Sederhana Malaysia.

3.9 Kaedah Analisis Data

Data dan maklumat yang diperolehi akan dianalisis dan diolah untuk mendapatkan
kesimpulan dan penyelesaian masalah terhadap kajian yang dijalankan. Data dan
maklumat yang diperolehi akan dianalisis bagi mendapatkan perkaitan antara data-
data dan juga perbandingan antara maklumat dan data yang diperolehi. Dalam kajian
ini, data-data yang diperolehi dianalisis dengan menggunakan perisian Statistical
Package for Social Science (SPSS) versi 22.0. Perisian ini digunakan untuk

mengukur data yang telah dikumpulkan dan untuk menguji beberapa jenis kaedah

analisa yang digunakan di dalam sesebuah kajian., Data-data yang dikumpul dan

dianalisis dengan menggunakan pakej statistis bagi sains sosial termasuk:

i.  Statisik deskriptif (Peratusan)

Statistik deskriptif dalam kajian ini digunakan untuk menganalisis ciri-ciri demografi
responden seperti bangsa, agama, umur, tahap pendidikan, jantina, status
perkahwinan, tempoh berniaga, pendapatan bulanan, jenis perniagaan, jumlah
pekerja, peringkat perniagaan dan hak milik perniagaan. Analisa ini dijalankan
bertujuan untuk melihat kekerapan dan latar belakang responden. Analisis deskriptif
digunakan oleh pengkaji untuk mendapatkan gambaran secara mudah, ringkas serta
menyeluruh berkaitan kajian yang dilakukan. Contoh deskriptif ialah frekuensi, min,

sisihan piawai dan peratusan.

ii.  Kebolehpercayaan (Cronbach Alpha)
Menurut Azizi (2007), kebolehpercayaan merujuk kepada ketekalan atau kestabilan
keputusan pentaksiran. Kebolehpercayaan juga boleh didefinisikan sebagai penilaian

terhadap tahap kosisten antara beberapa pengukuran pembolehubah (Hair, 2006).

iii.  Kolerasi

Pekali Korelasi menunjukkan kekuatan hubungan di antara dua pembolehubah
(Zikmund, 2003). Menurut Sekaran et al., (2013), secara teorinya dapatan boleh
menjadi korelasi positif atau negatif sempurna antara dua pembolehubah. Jika nilai
pekali berdekatan dengan nilai -1.0 ianya adalah negatif sempurna. Manakala, jika
pekali berdekatan dengan nilai +1.0, ia adalah positif sempurna. Walau

bagaimanapun, analisis korelasi dijalankan adalah untuk menentukan hubungan di

antara pembolehubah bersandar iaitu modal sosial, simpanan dan latihan dengan

pembolehubah tidak bersandar iaitu prestasi perniagaan usahawan wanita mikro.

3.10 Instrumen Kajian

Instrumen ialah alat yang menentukan jenis data yang diperolehi dan akan
mempengaruhi analisis data. Menurut Thuaibah et al., (2007), soal selidik merupakan
instrumen yang penting oleh seseorang pegkaji untuk menjalankan kajian. Ini kerana
kualiti soal selidik akan menentukan nilai penyelidikan secara keseluruhannya.
Kajian ini menggunakan kaedah pengumpulan data dengan menggunakan borang
soal selidik. Soal selidik yang dibangunkan dibahagikan kepada tiga (3) bahagian
iaitu bahagian A, B, dan C seperti yang dinyatakan di dalam Jadual 3.1.Borang soal

selidik ini boleh dirujuk dilampiran B.

Jadual 3.1
Instrumen Kajian
Bahagian Item Bil Item
A Latar belakang responden 12
B Prestasi Perniagaan Usahawan Wanita 11
Mikro
C @) Modal sosial 7
(i)  Simpanan 5
(iii) Latihan 11

Jumlah 46

3.11 Pembinaan Set Soalan Kaji Selidik

Bahagian A: Latar Belakang Responden

Dalam bahagian ini, responden diminta untuk melengkapkan soalan-soalan yang
berkaitan dengan latar belakang responden. Hal ini bertujuan untuk memastikan
segala maklumat yang diperolehi dapat dinilai dengan jelas dan tepat'. Bahagian ini
mengandungi 12 soalan iaitu bangsa, umur, taraf perkahwinan, tahap pendidikan,
tempoh berniaga, pendapatan bulanan, jumlah pekerja, jenis perniagaan, peringkat
perniagaan terkini, hak milik dan perniagaan didaftarkan. Soalan selidik ini
diadaptasi dari Kalimah (2011) dan Zaimah (2010). Hal ini kerana Kalimah mengkaji
responden di dalam negara Malaysia yang bersesuaian dengan responden penyelidik
sekarang tambahan lagi Zaimah telah mengkaji responden daripada usahawan wanita
yang bersesuaian dengan responden pengkaji iaitu responden pengkaji adalah

usahawan wanita mikro.

Bahagian: B dan C

Bahagian ini merangkumi 34 penyataan. Responden perlu membuat pilihan terhadap
pernyataan yang diberi dengan menandakan ruang yang disediakan mengikut pilihan
yang sesuai. Bahagian ini mempunyai pernyataan-pernyataan bagi pembolehubah
bersandar dan pembolehubah tidak bersandar. Responden perlu menjawab kesemua

soalan dalam borang soal selidik ini berdasarkan skala Likert yang telah disediakan.

Skala yang digunakan dalam kajian ini ialah menggunakan kajian Skala Likert yang
dibina oleh Rennis (1976). Instrumen yang digunakan oleh pengkaji adalah daripada
soalan-soalan yang didapati dalam kajian-kajian lepas. Soalan-soalan yang dipilih

oleh pengkaji diubahsuai dan disesuaikan dengan objektif dan kehendak kajian.

Skala ini memberi lima nilai taburan peratus yang perlu dijawab oleh responden,
iaitu nilai 1, 2, 3, 4, dan 5. Responden perlu memilih satu nilai bagi setiap pernyataan
diberi pada ruang yang disediakan, mengikuti maklum balas yang difikirkan sesuai.
Nilai peratusan yang tinggi adalah 4 dan 5. Manakala nilai peratusan yang rendah

ialah 1 dan 2. Skala Likert yang digunakan bagi bahagian B dan C adalah seperti di

jadual berikut:
Jadual 3. 2
Skala Likert Bagi Bahagian B dan C
Justifikasi Ringkasan Skala (Maklum Balas)
Sangat Tidak Setuju STS 1
Tidak Setuju TS 2
Tidak Pasti TP 3
Setuju S 4
Sangat Setuju SS 5

Penggunaan skala Likert ini mempunyai kelebihan dalam pemilihan jawapan oleh
responden. Responden bebas membuat pilihan tanpa ada rasa paksaan untuk

menjawab seperti “‘sangat tidak setuju’ atau ‘sangat setuju’.

Bahagian B: Prestasi Perniagaan Usahawan Wanita Mikro

Pengkaji ingin mendapatkan penilaian responden berkaitan prestasi perniagaan
usahawan wanita mikro. Soalan selidik ini diadaptasi daripada kajian (Ekpe, 2011 &
Hammawa (2018). Item-item ini juga telah diukur dengan menggunakan skala Likert

serta item yang digunakan seperti dalam Jadual 3.3 dan 3.4 berikut:

Jadual 3.3
Jumlah item kajian bahagian B

Bahagian Perkara No. Item
B Prestasi Perniagaan Usahawan Wanita 11
Mikro
Jadual 3.4
Soalan kajian bahagian B
No Soalan

1  Pendapatan jualan peniagaan saya bertambah

2 Jumlah barang yang dijual semakin bertambah

3 Akaun simpanan saya bertambah baik

4  Perbelanjaan perniagaan mudah dilunaskan

5  Produk pengeluaran perniagaan saya telah bertambah

6  Saya telah membeli lebih banyak stok/bahan untuk perniagaan
7  Permintaan pelanggan dipenuhi dengan lebih baik

8  Pelaburan saya dalam perniagaan telah meningkat

9  Saya telah membeli mesin/peralatan baru
10 Bilangan pekerja saya telah meningkat

11 Saya mempunyai kakitangan sambilan yang baru

Bahagian C (I) : Modal Sesial

Bahagian ini mempunyai 7 soalan yang berkaitan dengan modal sosial. Soalan
selidik kajian ini diadaptasi daripada kajian (Ekpe, 2011). Item-item ini juga telah
divkur dengan menggunakan skala Likert serta item yang digunakan seperti dalam
jadual 3.5 dan 3.6 berikut:

Jadual 3.5
Jumlah Item Kajian Bahagian C (I1I)

Bahagian Perkara No. Item
cdy Modal Sosial 7
Jadual 3.6

Soalan kajian bahagian C (1)

No Sealan

1 Keahlian kumpulan adalah syarat untuk mendapatkan pinjaman

2 Lebih banyak ahli kumpulan membantu untuk mendapat lebih maklumat
3 Saya menyertai kumpulan pinjaman lain secara aktif

4 Ahli-ahli dalam kumpulan membantu menyalurkan maklumat

5 Kami mempunyai persahabatan yang rapat dengan ahli kumpulan.

6 Kami sering berkomunikasi dengan ahli-ahli kumpulan

7 Kami kerap berjumpa sekurang-kurangnya sekali seminggu

Bahagian C (II) : Simpanan

Bahagian ini bertujuan untuk melihat sejauh mana simpanan mempengaruhi prestasi
perniagaan usahawan wanita mikro. Soalan soal selidik ini diadaptasi daripada kajian
(Ekpe, 2011). Item-item ini diukur dengan menggunakan skala Likert serta item yang

digunakan seperti dalam jadual 3.7 dan 3.8 berikut:

Jadual 3.7
Jumlah Item Kajian Bahagian C (II)
Bahagian Perkara No. Item
Ccd Simpanan 5

Jadual 3.8
Soalan Kajian bahagian C (1I)

No Soalan

1  Simpanan untuk kumpulan diperlukan untuk membantu sahabat

2  Simpanan untuk diri sendiri diperlukan untuk membangunkan perniagaan
3 Simpanan untuk diri sendiri diperlukan untuk menghadapi kecemasan

4  Simpanan saya bertambah hasil perniagaan saya

5 Simpanan wajib merupakan jaminan untuk mendapatkan pinjaman

Bahagian C (IIT) : Latihan

Bagi bahagian ini, pengkaji ingin mendapatkan penilaian responden berkaitan latihan
yang diperolehi oleh usahawan wanita mikro. Soalan selidik ini diadaptasi daripada
kajian (Ekpe, 2011 & Hammawa, 2018). Item-item ini diukur dengan menggunakan

skala Likert serta jumlah item kajian seperti dalam jadual 3.9 dan 3.10 berikut:

Jadual 3.9
Jumlah item kajian bahagian C (11])
Bahagian Perkara No. Item
C () Latihan 11
Jadual 3.10

Soalan bahagian C (I1I)
No Soalan

1 Saya memerlukan latihan sebelum memperolehi pinjaman.
2 Latihan yang diterima membantu saya untuk memulakan perniagaan.

3 Latihan yang diberikan sangat berkesan.

(bersambung....)

Jadual 3.10
(Sambungan) Soalan bahagian C (I1])
4 Latihan memberi saya kecekapan yang diperlukan untuk berjaya.

5 Kami telah diajar bagaimana utuk menyimpan rekod transaksi
perniagaan kami.

6 Latihan memberikan saya jaminan untuk berjaya.
7 Latihan memberikan kesedaran umum tentang perniagaan.

8 Latihan yang kami terima mengenai kemahiran pengurusan perniagaan
telah meningkatkan pendapatan kami selepas pinjaman secara teratur.

9 Latihan memberi saya maklumat perniagaan atau pasaran semasa.

10 Latihan memberi kami pengetahuan untuk menguruskan pinjaman
pemniagaan dengan berkesan.

11 Latihan membantu saya untuk bergaul dengan pelanggan.

3.12 Kajian Rintis

Secara asasnya kajian rintis merupakan kajian secara kecil-kecilan yang dilaksanakan
sebelum kajian sebenar dilakukan bagi melihat kebolehlaksanaan atau
kemunasabahan sesuatu kajian yang bakal dilakukan (Chua, 2014). Walau
bagaimanapun, kajian rintis merupakan kajian skala-kecil yang membolehkan
pengkaji mengumpul data daripada beberapa responden yang mempunyai ciri yang

sama dengan responden kajian sebenar (Hammawa, 2018).

Selain itu, tujuan kajian rintis dijalankan adalah untuk menguji dan membina
keberkesanan alat kajian, menilai kebolehlaksanaan atau kemunasabahan kajian
sebenar serta menilai kesesuaian soalan kajian sama ada responden dapat memahami
soalan yang dikemukakan. Sementara itu, kajian rintis juga dilaksanakan untuk
meningkatkan kesahan dalam instrumen kajian. Kemudian, pengkaji perlu

memastikan masa yang perlu diambil semasa menjawab dan menyelesaikan soalan
untuk dilaksanakan pada kajian yang sebenar (Asika, 2008). Oleh itu, sebanyak 30
set soalan selidik secara rawak dan persendirian ditadbir dan diedarkan. Responden
untuk kajian rintis ini diedarkan kepada usahawan-usahawan di sekitar Sintok,

Kedah. Bilangan ini adalah mencukupi bagi satu kajian korelasi (Creswell, 2005).

3.13 Ujian Kebolehpercayaan (Kajian Rintis)

Ujian kebolehpercayaan bagi semua soalan dalam borang soal selidik ini telah diuji
dengan menggunakan kaedah Cronbach Alpha. Kebolehpercayaan dalam sesuatu
penyelidikan berkaitan dengan keupayaan memperoleh nilai yang serupa apabila
pengukuran yang sama diulangi (Chua, 2014). Bagi mengukur ketekalan dalaman
sesuatu kajian, nilai Cronbach Alpha sering kali dirujuk. Sehubungan dengan itu,
dalam kajian rintis ini, data-data yang telah dikumpulkan dan diukur tahap
kebolehpercayaannya menggunakan ujian statistik Cronbach Alpha dalam perisisan

‘Statistical Package for Social Science (SPSS) versi 22.0.

Dalam menentukan kebolehpercayaan instrumen yang digunakan dalam kajian ini,
analisis kebolehpercayaan sedang dijalankan melalui pendekatan konsistensi
dalaman. Ujian ini dilakukan dengan mencari nilai Cronbach Alpha untuk menguji
soal selidik yang sah. Menurut Hair et al.,, (2007), pembolehubah berkaitan
penggunaan kebolehpercayaan berdasarkan kekuatan nilai Cronbach Alphha yang

ditunjukkan di jadual 3.11 di bawah:

Jadual 3.11
Pekali Saiz Cronbach’s Alpha

Nilai Cronbach Alpha Kekuatan Hubungan
<0.6 Lemah
0.6-<0.7 Sederhana
0.7-<0.8 Baik
0.8-<09 Sangat batk
0.9 Terbaik

Sumber: Hair et. al, (2007)

Secara ringkasnya, berdasarkan analisis kebolehpercayaan yang dijalankan,
Cronbach Alpha untuk instrumen yang digunakan adalah seperti dalam Jadual 3.12
iaitu prestasi perniagaan nilai Cronbach Alpha adalah 0.615 menunjukkan
kekuatannya adalah sederhana. Manakala, Cronbach Alpha untuk modal sosial
adalah 0.769 berada pada kekuatan yang baik. Simpanan pula nilai Cronbach Alpha
ialah 0.630 berada pada kekuatan sederhana. Seterusnya, nilai Cronbach Alpha untuk

latihan adalah 0.945 berada pada kekuatan terbaik.

Jadual 3.12
Ujian Kebolehpercayaan Cronbach Alpha
Pembeolehubah Bilangan item Cronbach Alpha
(Kajian Rintis)
Prestasi perniagaan Usahawan Wanita 11 0.615
Mikro

Modal Sosial 7 0.769
Simpanan 5 0.630
Latihan 11 0.945

Jumlah 34

3.14 Ringkasan Bab

Secara ringkasannya bab ini telah menerangkan metodologi kajian. Bab ini
membincangkan secara terperinci reka bentuk penyelidikan dan teknik pensampelan
yang digunakan untuk mengumpul data. Pengukuran pembolehubah dan prosuder
pengumpulan data juga diterangkan. Akhirnya bab ini membincangkan teknik
analisis data yang digunakan dan juga hasil dari kajian rintis yang dilakukan.
Seterusnya, perbincangan tentang anlisis data dan hasil penemuan akan dibentangkan

dalam bab berikutnya iaitu bab empat (bab 4).

BAB EMPAT

DAPATAN KAJIAN

4.1 Pendahuluan

Bab ini membentangkan tentang dapatan data daripada keputusan yang diperolehi
daripada soal selidik yang telah dijalankan ke atas seratus tiga (103) orang responden
iaitu usahawan wanita mikro di daerah Seberang Perai Selatan Pulau Pinang. Data
yang dikumpul terdiri daripada latar belakang demografi responden, pembolehubah
tidak bersandar dan pembolehubah bersandar. Pembolehubah tidak bersandar adalah
modal sosial, simpanan dan latihan. Manakala, pembolehubah bersandar adalah
prestasi perniagaan usahawan wanita mikro. Data yang diperolehi akan dianalisis
menggunakan jadual kekerapan, min, sisihan piawai dan analisis korelasi.

Penganalisisan data telah dijalankan dengan menggunakan perisian SPSS versi 22.0.

4.2 Kadar Tindak Balas (Response Rate)

Kadar tindak balas membantu penyelidik mencapai kesimpulan yang bermakna
untuk penyelidikan. Untuk mencapai kadar maklum balas, sebanyak 119 sampel
telah dipilih untuk menjadi responden. Walau bagaimanapun, 120 soalan selidik
diedarkan kepada 120 orang responden bagi mencapai kadar tindak balas yang baik
dan hanya 103 borang soal selidik diterima. Ini menunjukkan 85.83 peratus kadar
tindakbalas untuk kajian ini. Selepas dibuat outlier dua bilangan responden telah

dibuang, oleh itu hanya 101 responden dianalisis dalam kajian ini.

4.3 Keputusan Demografik
Dapatan kajian dalam bahagian ini akan dibentangkan dalam bentuk jadual
kekerapan dan akan dianalisis dengan menggunakan analisis deskriptif. Bahagian

latar belakang responden adalah meliputi bangsa, agama, umur, status diri, tahap
pendidikan, tempoh berniaga, pendapatan bulanan, jenis perniagaan, jumlah pekerja,

peringkat perniagaan terkini, hak milik perniagaan dan daftar perniagaan.

Jadual 4.1

Taburan Kekerapan Responden Berdasarkan Profil Demografi
Profil Responden Kekerapan Peratusan (%)
Bangsa
Melayu 101 100
Cina 0 0
India 0 0
Lain-lain 0 0
Agama
Islam 101 100
Kristian 0 0
Buddha 0 0
Hindu 0 0
Lain-lain 0 0
Umur
Kurang dari 20 tahun 1 1.0
20-29 tahun 14 13.9
30-39 tahun 44 43.6
40-49 tahun 35 34.7
Lebih dari 50 tahun 7 : 6.9
Status
Bujang 12 11.9
Berkahwin 67 66.3
Tbu Tunggal 22 21.8

(bersambung...)

Jadual 4.1

(Sambungan) Taburan Kekerapan Responden Berdasarkan Profil Demografi

Profil Responden Kekerapan Peratusan (%)
Tahap pendidikan
UPSR 2 2.0
PMR 7 6.9
SPM 77 76.2
Diploma 5.9
Ijazah Sarjana Muda 4 4.0
Lain-lain 5.0
Tempoh berniaga
Kurang setahun 7 6.9
1-3 tahun 46 45.5
4-5 tahun 36 35.6
6 tahun ke atas 12 11.9
Pendapatan bulanan
Kurang RM1000 11 10.9
RM1000-RM2999 34 33.7
RM3000-RM5999 37 36..6
RM6000-RM9999 18 17.8
Melebihi RM 10000 1 1.0
Jenis Perniagaan
Makanan 48 47.5
Peruncitan 15 14.9
Pertanian 7 6.9
Perkhidmatan 17 16.8
Lain-lain 14 13.9
Jumlah pekerja
Bekerja sendiri 70 69.3
1-2 pekerja 26 25.7
3-4 pekerja 4 4.0
5 orang ke atas 1 1.0
(bersambung...)

Jadual 4.1
(Sambungan) Taburan Kekerapan Responden Berdasarkan Profil Demografi

Profil Responden Kekerapan Peratusan (%)
Peringkat Perniagaan

Permulaan 26 25.7
Perkembangan 44 43.6
Matang 31 30.7
Hak Milik

Memulakan perniagaan sendiri 99 98.0
Mewarisi perniagaan keluarga 0 0
Memulakan perniagaan bersama rakan 2 2.0
kongsi

Lain-lain 0 0
Adakah perniagaan didaftarkan?

Ya 92 91.1
Tidak ) 8.9

Demografi untuk sampel telah dikenal pasti dengan menggunakan analisis kekerapan
dalam deskriptif statistik. Kekerapan adalah penting untuk mendapatkan nilai bagi
setiap klasifikasi dengan cara yang mudah (Sekaran & Bougie, 2013). Manakala
sampel yang terlibat adalah sebanyak 101 (n=101). Jadual 4.1 menunjukkan jadual
kekerapan bagi 101 sampel. Kajian ini melibatkan 101 responden wanita yang
terlibat (100%) dan tiada responden lelaki. Hal ini kerana subjek kajian ini adalah
usahawan wanita mikro. Seterusnya, kesemua responden (100 peratus) adalah
berbangsa Melayu dan beragama Islam serta tiada responden daripada bangsa-bangsa

lain dan daripada agama lain.

Hasil kajian menunjukkan hanya seorang responden (1.0 peratus) berumur kurang
dari 20 tahun, 14 responden (13.9 peratus) berumur dalam linkungan 20 hingga 29
tahun. Manakala 44 responden (43.6 peratus) berumur 30 hingga 39 tahun.

Seterusnya, 35 responden (34.7 peratus) berumur 40 hingga 49 tahun. Responden
yang berumur lebih dari 50 tahun sebanyak 7 orang (6.9 peratus). Dari aspek taraf
perkahwinan, 12 responden (11.9 peratus) adalah bujang atau belum berkahwin, 67
responden (66.3 peratus) adalah berkahwin, dan 22 responden (21.8 peratus) adalah

ibu tunggal.

Hasil kajian juga menunjukkan hanya 2 responden (2.0 peratus) mempunyai
pendidikan pada tahap UPSR, 7 responden (6.9 peratus) pada tahap SRP/PMR, 77
responden (76.2 peratus) pada tahap SPM. Manakala, 6 responden (5.9 peratus)
berada pada tahap diploma, 5 responden (5.0 peratus) berada pada tahap lain-lain dan
tahap pendidikan tertinggi adalah tahap pendidikan ijazah sarjana muda sebanyak 4

responden (4.0 peratus).

Berdasarkan Jadual 4.1 terdapat 46 responden (45.5 peratus) telah berniaga dalam
tempoh setahun hingga tiga tahun. Manakala, sebanyak 7 responden (6.9 peratus)
tempoh berniaga kurang dari setahun. Seterusnya, terdapat 36 responden (35.6
peratus) tempoh berniaga empat hingga lima tahun dan hanya 12 responden (11.9

peratus) tempoh berniaga enam tahun ke atas.

Selain itu, Jadual 4.1 menunjukkan bahawa majoriti responden iaitu seramai 37
orang responden (36.6 peratus) mempunyai pendapatan bulanan dalam linkungan
RM3000 hingga RM5999. Terdapat 34 orang responden (33.7 peratus) mempunyai
pendapatan bulanan sebanyak RM 1000 hingga RM2999. Seterusnya, 18 orang
responden (17.8 peratus) mempunyai pendapatan bulanan sebanyak RM6000 hingga

RM 9999. Terdapat 11 responden (10.9 peratus) mempunyai pendapatan bulanan

sebanyak RM1000 dan hanya seorang responden (1.0 peratus) mempunyai

pendapatan bulanan melebihi RM10000.

Berdasarkan Jadual 4.1 boleh dirumuskan bahawa majoriti responden iaitu seramai
48 orang responden (47.5 peratus) memiliki perniagaan jenis makanan. Sebanyak 15
orang responden (14.9 peratus) memiliki perniagaan jenis peruncitan. Manakala, 7
orang responden (6.9 peratus) memiliki perniagaan jenis pertanian. Seterusnya, 17
orang responden (16.8 peratus) memiliki perniagaan jenis perkhidmatan dan 14

orang responden (13.9 peratus) memiliki lain-lain jenis perniagaan.

Hasil kajian menunjukkan bahawa 70 orang responden (69.3 peratus) bekerja sendiri
atau tidak memiliki pekerja. Manakala, terdapat 26 orang responden (25.7 peratus)
mempunyai seorang hingga dua orang pekerja. Seterusnya, 4 orang responden (4.0
peratus) mempuyai tiga hingga empat orang pekerja dan hanya seorang responden

(1.0 peratus) mempunyai lima orang dan ke atas pekerja.

Di samping itu, seramai 26 responden (25.7 peratus) berada pada peringkat
permulaan perniagaan. Manakala, seramai 44 orang responden (43.6 peratus) berada
pada peringkat perkembangan perniagaan dan seramai 31 orang responden (30.7
peratus) berada pada peringkat matang dalam perniagaan. Kemudian, didapati
majoriti responden iaitu seramai 99 orang responden (98.0 peratus) memulakan
perniagaan sendiri bebanding hanya 2 orang responden (20.0 peratus) memulakan
perniagaan bersama rakan kongsi. Secara keseluruhannya daripada dapatan jadual
kekerapan terdapat 92 orang responden (91.1 peratus) mendaftarkan perniagaan

mereka dan 8 orang responden (8.9 peratus) tidak mendaftarkan perniagaan mereka.

itu, berdasarkan Jadual 4.2 di atas didapati nilai signifikan bagi kesemua
pembolehubah adalah kurang atau lebih kecil daripada 0.05 iaitu 0.00 ini
menunjukkan data tidak normal. Jika taburan data adalah normal maka data kajian
boleh dianalisis menggunakan analisis parametrik. Manakala, jika taburan data tidak

normal, maka analisis bukan parametrik perlu digunakan (Pallant, 2007).

4.4.3 Ujian Pensisih (Outlier Detection)

Outlier boleh didefinisikan sebagai sesuatu yang sering bergantung kepada andaian
yang tersembunyi mengenai data, struktur dan kaedah pengesahan yang digunakan
(Ben-Gal, 2005). Secara asas, outlier ditakrifkan sebagai pemerhatian titik data atau
titik yang tidak sesuai dengan model data yang lain (Marsh, 2002). Outlier perlu
dikenalpasti dan dikesan. Hal ini kerana, outlier berlaku disebabkan oleh ukuran
yang salah, termasuk kesilapan kemasukan data atau datang dari populasi yang
berlainan daripada data yang lain (Seo, 2002). Terdapat dua jenis outlier iaitu
daripada univariate dan multivariate. Kajian ini telah menggunakan multivariate
outlier kerana ia adalah kombinasi skor luar biasa pada sekurang-kurangnya dua

pembolehubah.

Multivariate outlier boleh dikenalpasti menggunakan Mahalanobis distance (D2).
Menurut Pallant (2007), outlier boleh dikesan dengan menggunakan perbandingan
Mahalanobis distance (D?) atau Chi-square melalui penekanan peramal nombor
pembolehubah sebagai darjah kebebasan. Hair et al., (2010) mencadangkan bahawa
untuk mengenal pasti outlier boleh dilakukan dengan menggunakan analisis
Mahalanobis distances. Daripada pemerhatian tersebut, hanya nilai keterlaluan perlu

dibuang. Seperti yang dicadangkan daripada Pallant (2007), kes yang dikenal pasti

sebagai penjelasan yang diberikan kepada Mahalanobis distance > nilai kritikal Chi-

square. Jarak ditafsirkan menggunakan p< 0.001

Berdasarkan kajian yang dilakukan daripada jadual output terdapat multivariate
outlier. Kajian ini menggunakan tiga pembolehubah tidak bersandar, maka
berdasarkan jadual nilai kritikal Chi-square dengan p>0.001 jadual tersebut boleh
dilihat di bahagian lampiran c. Jika nilai data melebihi atau >16.26 data perlu
dibuang. Dalam data statistik SPSS terdapat dua data Mahalobis yang melebihi
16.26, nilainya adalah 54.34 dan 20.47. Oleh itu data tersebut terdapat outlier dan

ianya perlu dibuang bagi mendapatkan keputusan analisis yang baik.

4.5 Analisis Faktor Eksploratori

Analisis faktor digunakan bagi melakukan peringkasan sejumlah pembolehubah
menjadi lebih kecil jumlahnya. Untuk memastikan kesahihan ujian yang dijalankan
untuk kajian dan penentuan hubungan antara pembolehubah, analisis faktor perlu
dijalankan sebelum analisis kajian seterusnya dijalankan. Item yang dikenal pasti
mempunyai nilai rendah dan beban silang (cross loading) tidak dimasukkan untuk
ujian lain seperti ujian korelasi, regresi berganda dan analisis t-test. Menurut Mohd
Majid (1990), analisis faktor sebagai kaedah berstatistik bagi mengkaji pertalian
antara skor-skor yang dihasilkan oleh item-item yang membentuk satu konstruk. Dari
analisis faktor tersebut bilangan item yang sesuai untuk membentuk satu konstruk
boleh diperolehi. Bahagian berikut menerangkan hasil analisis faktor untuk setiap

pembolehubah.

4.7 Analisis Deskriptif

Statistik deskriptif untuk min dan sisihan piawai bagi pembolehubah bersandar iaitu
prestasi perniagaan usahawan wanita mikro dan pembolehubah tidak bersandar iaitu
modal sosial, simpanan dan latihan. Semua pembolehubah diukur berdasarkan Skala
Likert. Interpretasi skor min juga akan digunakan untuk menjawab persoalan dalam

kajian yang dijalankan. Interpretasi tersebut ditunjukkan dalam jadual 4.9 dibawah.

Berdasarkan skor min dalam jadual 4.8 menunjukkén bahawa kesemua
pembolehubah tidak bersandar berada pada tahap tinggi iaitu min berada pada
kedudukan 4.01 hingga 5.0. Skor min modal sosial bernilai 4.04 dan sisihan piawai
0.34778. Manakala skor min simpanan bernilai 4.24 serta sisihan piawai 0.36835 dan
skor min latihan bernilai 4.31 dan sisihan piawai 0 .35119. Seterusnya nilai min bagi
pembolehubah bersandar iaitu prestasi perniagaan usahawan wanita adalah di tahap

sederhana tinggi iaitu pada min 3.99 dan sisihan piawai 0.45968.

Setiap pengukuran min dapat dilihat pada jadual 4.9. Di mana skor min 1.0 hingga
2.0 berada pada tahap rendah. Skor min 2.01 hingga 3.00 berada pada tahap
sederhana rendah. Manakala, skor min 3.01 hingga 4.00 berada pada tahap sederhana
tinggi dan skor min 4.01 hingga 5.00 berada pada tahap tinggi. Secara
keseluruhannya skor min tertinggi adalah latihan iaitu skor min adalah 4.31 diikuti
oleh simpanan iaitu nilai skor min 4.24. Manakala skor min modal sosial juga berada
pada tahap tinggi iaitu nilai min adalah 4.04. Skor min bagi prestasi perniagaan

usahawan wanita mikro adalah 3.99 berada pada tahap sederhana tinggi.

71



Jadual 4.8
Dapatan Skor min, sisihan piawaian bagi pembolehubah

Pembolehubah Minima = Maksima Min SP
Prestasi Perniagaan Usahawan 2.00 4.82 3.99 45968
Wanita Mikro
Modal Sosial 2.86 5.00 4.04 34778
Simpanan 3.60 5.00 4.24 36835
Latihan 3.45 5.00 431 35119
Jadual 4.9
Interprestasi Tahap Skor Min
Skor Min Interpretasi
1.0-2.0 Tahap Rendah
2.01-3.0 Tahap Sederhana Rendah
3.01-4.0 Tahap Sederhana Tinggi
4.01-5.0 Tahap Tinggi

Sumber: Alias Baba (1997), Statistik Penyelidikan dalam Pendidikan dan Sains
Sosial.

4.8 Analisis Ujian Korelasi

Analisis dalam bahagian ini melaporkan hasil korelasi untuk menentukan hubungan
antara tiga pembolehubah bersandar iaitu modal sosial, simpanan dan latihan, dan
satu pembolehubah tidak bersandar iaitu prestasi perniagaan usahawan wanita mikro.
Kajian ini menggunakan kaedah ujian korelasi Spearman untuk menganalisis
hubungan antara dua pembolehubah. Menurut Chua (2013), ujian korelasi Spearman
digunakan bagi mengenal pasti perhubungan antara dua pembolehubah yang

menggunakan skala ordinal sebagai skala pengukuran.

BAB LIMA

KESIMPULAN DAN CADANGAN

5.1 Pengenalan

Secara menyeluruh, bab ini membincangkan kesimpulan daripada hasil dapatan
kajian yang telah dijalankan terhadap usahawan wanita mikro. Perbincangan ini
adalah berdasarkan kepada persoalan dan objektif kajian seperti yang telah
dinyatakan dalam bab satu. Secara keseluruhannya, bab ini membentangkan
kesimpulan daripada hasil kajian yang telah dijalankan. Selain itu, beberapa
cadangan bagi tujuan penambahbaikan kepada pengkaji akan datang juga turut
disediakan dengan tujuan untuk menjadikan kajian-kajian akan datang agar lebih
tepat, lebih menyeluruh dan lebih mendalam bagi memperbaiki kajian yang telah
sedia ada serta dapat membantu organisasi kajian. Limitasi serta implikasi kajian

turut disertakan di dalam bab yang terakhir ini.

5.2 Ringkasan Kajian

Kajian ini dijalankan untuk mengenal pasti perhubungan di antara faktor modal
sosial, simpanan, dan latihan dengan prestasi pemiagaan usahawan wanita mikro.
Kajian ini berbentuk kajian kuantitatif serta data-data yang diperolehi daripada data
primer dan sekunder. Data primer iaitu melalui borang soal selidik dan data sekunder
daripada journal, artikel, tesis, laman sesawang dan lain-lain lagi. Kaedah kuantitatif
ini divkur dengan menggunakan kaedah statistik dan dianalisis menggunakan
perisian SPSS versi 22.0 bagi menjawab persoalan dan objektif kajian. SPSS versi
22.0 telah menguji frekuensi demografi iaitu bagi megenal pasti kekerapan

responden menjawab soalan dengan melihat majoriti penjawab. Manakala, SPSS

versi 22.0 juga menguji ujian min bagi mencari skor min iaitu mengkaji
kecenderungan usahawan wanita mikro menjawab soalan.

Selain itu, perisian SPSS versi 22.0 ini telah menggunakan analisis korelasi bagi
menilai hubungan korelasi di antara pembolehubah bersandar dan pembolehubah
tidak bersandar. Kemudian, ujian korelasi juga menentukan hipotesis kajian diterima
atau ditolak. Setiap ujian yang dijalankan adalah untuk melihat perhubungan di
antara faktor modal sosial, simpanan dan latihan dengan prestasi perniagaan
usahawan wanita mikro di daerah Seberang Perai Selatan Pulau Pinang. Populasi
bagi kajian ini adalah usahawan wanita mikro di daerah Seberang Perai Selatan
Pulau Pinang. Sampel yang digunakan adalah seramai 101 orang usahawan wanita
mikro. Hasil kajian menunjukkan bahawa terdapat hubungan yang positif dan
signifikan di antara faktor modal sosial, simpanan, dan latithan dengan prestasi

perniagaan usahawan wanita mikro di daerah Seberang Perai Selatan Pulau Pinang.

5.3 Implikasi Kajian

Hasil daripada kajian ini telah memberi implikasi kepada pihak-pihak tertentu.
Antaranya ialah pihak kerajaan, institusi keusahawanan dan pengkaji itu sendiri. Hal
ini kerana, dengan adanya hasil kajian ini pihak kerajaan dan institusi keusahawanan
dapat melihat sejauh mana faktor modal sosial, simpanan dan latihan dapat
membantu prestasi perniagaan usahawan wanita. Namun, faktor modal sosial,
simpanan dan latihan yang bagus seperti usahawan wanita mempunyai hubungan
yang rapat dengan usahawan-usahawan yang lain serta mempunyai rangkaian sosial
yang ramai dapat membantu prestasi perniagaan usahawan wanita serta latihan yang
diperolehi oleh usahawan wanita boleh membantu kejayaan dan keberkesanan

prestasi perniagaan wanita. Manakala, implikasi terhadap pengkaji adalah pengkaji

dapat mengetahui betapa pentingnya faktor modal sosial, simpanan dan latihan

terhadap prestasi perniagaan usahawan wanita mikro.

Selain itu, implikasi kajian ini dapat dilibat daripada sokongan teori Reseorce Based
View (RBV) iaitu teori ini menerangkan bahawa sumber yang tidak nyata
(intangible) yang mampu menghasilkan prestasi yang tinggi kerana hanya sumber
yang tidak nyata sukar untuk ditiru oleh perusahaan lain (Marr, 2005; Lo, 2012;
Fransisca, 2014). Namun begitu, perusahaan atau firma mesti melaksanakan strategi
untuk meningkatkan kecekapan dan keberkesanan dengan memenuhi kehendak

pelanggan agar pesaing tidak dapat meniru (Fahy, 2000).

Tambahan lagi, peranan penting sumber perusahaan telah dibuktikan secara
empirikal untuk menjadi lebih dominan dalam menyumbang kepada prestasi
perusahaan daripada faktor persekitaran (St-Pierre, Josee, & Audet, 2011). Oleh itu,
dalam kajian ini faktor modal sosial, simpanan dan latihan digunakan sebagai sumber
yang kompetitif daya saing prestasi perniagaan. lanya merupakan sumber tidak nyata
(intangible) sebagai sumber dalaman organisasi perniagaan. Oleh yang demikian,
pembolehubah tidak bersandar iaitu modal sosial, simpanan dan latihan sangat perlu

untuk membantu prestasi perniagaan usahawan wanita mikro.

Di samping itu, berdasarkan perbincangan daripada jadual dalam bab empat,
pengkaji mendapati bahawa hipotesis kajian diterima disebabkan oleh hubungan
modal sosial, simpanan dan latihan adalah mempunyai hubungan dengan prestasi

perniagaan usahawan wanita mikro. Ini menunjukkan bahawa faktor modal sosial,

simpanan dan latihan adalah sangat mempengaruhi kepada prestasi perniagaan

usahawan wanita mikro.

Hipotesis kajian yang pertama adalah terdapat hubungan antara modal sosial dan
prestasi perniagaan usahawan wanita mikro dengan dapatan analisis ujian korelasi
Spearman menunjukkan bahawa terdapat hubungan antara modal sosial dengan
prestasi perniagaan usahawan wanita mikro dengan nilai pekali korelasi 0.486 dan p
< 0.05. Dapatan kajian ini disokong oleh kajian lepas iaitu kajian daripada Lerner
dan Amor (2002), yang mendapati bahawa modal sosial mempunyai hubungan
langsung terhadap prestasi perniagaan. lanya turut disokong oleh Hassan et al.,
(2014) yang menyatakan bahawa modal sosial mempunyai hubungan yang signifikan
terhadap kecemerlangan perusahaan. Oleh itu, modal sosial adalah penting kepada
usahawan wanita di mana ia boleh meningkatkan kadar prestasi terhadap perniagaan

mereka (Sharafizad, 2011).

Manakala, hipotesis yang kedua adalah terdapat hubungan antara simpanan dan
prestasi perniagaan usahawan wanita mikro dengan nilai pekali korelasi Spearman
ialah 0.499 dan p < 0.05. Keputusan ini menunjukkan terdapat hubungan antara
simpanan dan prestasi perniagaan usahawan wanita mikro. Dapatan kajian ini
disokong oleh kajian lepas iaitu kajian daripada Haider et al., (2017) mendapati
bahawa kredit dan simpanan mempunyai kesan yang signifikan terhadap prestasi
perusahaan mikro dan kecil di Pakistan. Oleh yang demikian, simpanan diperlukan
sebagai pengawal pendapatan, juga ia bertindak sebagai jaminan untuk pinjaman dan

yang dapat dilaburkan sesmula dalam perniagaan (Ekpe & AlMamun, 2016).

Seterusnya, hipotesis yang ketiga adalah terdapat hubungan antara latihan dan
prestasi perniagaan usahawan wanita mikro dengan nilai pekali ialah 0.583 dan p <
0.05. Berdasarkan keputusan tersebut didapati faktor latihan mempunyai hubungan
dengan prestasi perniagaan usahawan wanita mikro. Dapatan kajian ini disokong
oleh kajian terdahulu iaitu kajian daripada Kuzilwa (2005), yang mendapati bahawa
latihan dan kredit mempunyai kesan yang positif terhadap prestasi usahawan wanita
di Tanzania. Oleh itu, latihan adalah sesuatu perkara yang penting di mana ia
menyediakan kemahiran dan pengalaman untuk membuat sesuatu aktiviti (Akanji,
2006; Cheston & Kuhn, 2002; Kuzilwa, 2005). Oleh yang demikian, didapati bahawa
setiap hipotesis disokong oleh kajian-kajian lepas yang juga terdapat hubungan di
antara pembolehubah tidak bersandar iaitu modal sosial, simpanan dan latihan

dengan pembolehubah bersandar iaitu prestasi perniagaan usahawan wanita mikro.

5.4 Batasan Kajian

Terdapat beberapa batasan dalam menyiapkan kajian ini. Batasan kajian yang
pertama adalah keterbatasan mendapat maklumat daripada organisasi luar iaitu pihak
pengurusan Aﬁlanah Ikhtiar Malaysia (AIM) tidak memberi kerjasama dari segi
maklumat data usahawan wanita AIM di negeri Pulau Pinang. Walau bagaimanapun,
pengkaji hanya mengkaji usahawan wanita mikro di daerah Seberang Perai Selatan,
Pulau Pinang yang tidak meminjam daripada Amanah Ikhtiar Malaysia. Oleh itu,
kajian ini hanya terhad kepada usahawan wanita mikro di daerah Seberang Perai
Selatan Pulau Pinang sahaja untuk tujuan kajian. Hal ini kerana, pengkaji
menggunakan teknik persampelan secara kebetulan dan teknik persampelan
bertujuan. Oleh yang demikian, kajian ini tidak dapat digeneralisasi kerana ianya

tidak mewakili seluruh populasi usahawan wanita.

Batasan kajian yang kedua adalah, pengkaji tidak memperolehi data maklumat
usahawan wanita mikro untuk dijadikan populasi kajian, maka pengkaji hanya
menganggarkan jumlah sampel untuk mengedar borang soal selidik kepada
responden. Oleh itu, pengkaji menggunakan kaedah persampelan bertujuan bagi

mengedar soalan kepada responden yang mencapai atau memenuhi spesifik kajian.

Batasan kajian seterusnya adalah kerjasama daripada responden kajian bagi
menjawab borang soal selidik. Terdapat segelintir usahawan wanita mikro tidak
mahu memberi kerjasama dalam menjawab borang soal selidik kerana mereka agak

sibuk dalam aktiviti perniagaan.

5.5 Cadangan untuk Kajian Masa Hadapan

Berdasarkan kepada kesimpulan diatas beberapa cadangan dapat dikemukakan untuk
tujuan kajian di masa hadapan. Kajian ini tidak menentukan institusi yang hendak
dikaji, oleh itu pihak pengkaji akan datang perlu menentukan lebih spesifik tentang
institusi yang hendak dikaji bagi mendapat keputusan yang lebih baik. Selain itu,
untuk kajian pada masa akan datang pengkaji boleh mendapatkan data responden
pada keseluruhan populasi atau sampel yang lebih besar supaya pengkaji boleh
mendapat data dan dapat menganalisis dengan lebih tepat mengenai faktor yang
mempengaruhi prestasi perniagaan usahawan wanita. Di samping itu juga pengkaji
perlulah menggunakan teknik persampelan jenis rawak agar dapatan kajian dapat

digeneralisasikan.

Selain itu, cadangan kajian di masa hadapan adalah pengkaji perlulah menambah

lebih banyak kaedah analisis kajian sebagai contoh menambah kaedah analisis

regrasi. Hal ini boleh memperluaskan dapatan kajian dan dapat di sumbangkan
kepada institusi-institusi tertentu. Cadangan seterusnya adalah pengkaji akan datang
perlu menambah pembolehubah-pembolehubah tidak bersandar dengan lebih banyak
dan tidak terhad kepada tiga pembolehubah tidak bersandar seperti kajian semasa
dijalankan. Antara pembolehubah tidak bersandar yang dicadangkan adalah akses

kredit, keagaaman, modal insan, dan lain-lain lagi.

Di samping itu, cadangan untuk pengkaji akan datang untuk mempelbagaikan
pembolehubah. Sebagai contoh menambah pembolehubah penyederhana
(moderating variable) bagi melihat sama ada kehadiran pembolehubah penyederhana
berpengaruh terhadap hubungan antara pembolehubah tidak bersandar dan
pembolehubah bersandar. Seterusnya, cadangan untuk pengkaji akan datang adalah
dengan memperluaskan atau memperbanyakkan subjek kajian. Hal ini kerana, kajian
semasa hanya memfokuskan kepada usahawan wanita mikro. Oleh itu, pengkaji akan
datang boleh memperbanyakkan subjek kajian dengan mengkaji usahawan wanita

berskala sederhana dan besar dalam satu kajian.

5.6 Kesimpulan

Usahawan wanita sering diberi perhatian oleh pelbagai pihak sama ada dari institusi
kerajaan mahupun bukan kerajaan. Penglibatan golongan wanita dalam
keusahawanan telah menyumbang dalam peningkatan ekonomi negara. Oleh itu,
pengkaji berminat untuk mengkaji tentang usahawan wanita. Kajian ini
memfokuskan tentang perhubungan di antara faktor modal sosial, simpanan dan
latihan dengan prestasi perniagaan usahawan wanita mikro. Kajian ini juga

diadaptasi daripada kajian yang lepas di mana faktor modal sosial, simpanan dan

**_ Correlation is significant at the 0.01 level (2-tailed).

